
Şêwekar Simaîl Ebdo diyar kir 
ku karê wî yê bingehîn şêwekarî 
ye, lê ev hewildana wî ya duyeme 
ji bo çêkirina peykeran, ya 
yekem peykerê Legleg bû yê 
ku niha li navçeya Girkê legê 
ye û hewildana duyem jî peykerê 
Kawayê Hesinkar e.

Kawayê Hesinkar yê ku li dijî 
serdarê zordest Dehaq serî hil-
da û piştî Dehaq têk dibe, agirekî 
mezin ku ji her çar aliyê bajar ve tê 
dîtin dadide. Ji wê rojê heya roja 
îro her tim gelê kurd, agir dadidin 
û roja 21’ê Adarê pîroz dikin.
Di derbarê çêkirina peykerê 
Kawayê Hesinkar de şêwekar 
Simaîl Ebdo ji Rojnameya me re 
axivî. 

Kawayê Hesinkar Sembola 
berxwedanê ye

 Simaîl Ebdo diyar kir ku Kawayê 
Hesinkar zincîra koletiyê di 21’ê 
Adarê de qetand û wiha got: “Sala 
borî ez jî di nav girûba Firansî de 
bûm ya ku dara jiyanê çêkirin. Piştî 
bi dawîkirina dara jiyanê min bine-
saziya peykerê Kawayê Hesinkar 
çêkiribû û nêrîna girûba Firansî di 
derbarê peyker de girt. Ev nêzê 
mehekîye em li ser vî peykerî kar 

dikin. Ji ber ku navê wî Kawayê 
Hesinkar bû min xwest ez peykerê 
wî ji hesin çêkim, zehmetiya ku 
me dikşand di milê lihêm kirina 
peyker de bû, pirî caran zirar dig-
hand çavên me, ez û hevalê xwe 
yê hesinkar Sedîq bi hevre bûn 
alîkar, di milê rastkirina sacan û 
lihêmkirina parçeyên peyker de. 
Herwiha di aliyê madî de jî tu kasî 
destek neda min ev pirojeya min 
a takekesiye.”

Karê peykersazan ji bo 
xizmeta gel e

 Şêwekar Simaîl Ebdo axaftina xwe 
bidawî kir û wiha got: “Çêkirina vî 
peykerî ne wek karê cebsîn, text û 
cîmentoyê ye, ev ne karekî hêsane. 
Ji ber ku heta sac dihatin tewandin 
û bi heve me lehîm dikir gelek 
wext dixwar û karekî gelek zehmet 
bû. Me bi hemû hewildanên xwe 
dixwast ku di demeke nêz de xilas 
bikin. Herwiha me li şaredariya 
navçeya Amûdê pêşniyara vê projê 
kir û proja me hat qebûlkirin, piştî 
qedandina peyker wê li çerxereya 
Newroz ya li ser kembera Rojhilat 
a nêzî cihê Asayîşê di 20’ê Adarê 
de bi boneya cejna newrozê peyker 
were pêşandan. Gelek rexneyê 
gel pêşket Ii ser peykerê Kawayê 
Hesinkar û digotin ku naşibe wî, lê 
li gor zanebûna me Kawa yekî gir û 
bilind bû, herwiha zincîra koletiyê 
di 21’ê Adarê de qetandiye. Lê 
rexneyê min li ser gel hene, hîn 
peyker neşopandine, rexneyê wê 
kirine, divê qedrê kar û hestê pey-
kersaz û şêwekaran bigrin ji ber ku 
ew hemû kar û xebtên xwe dikin 
bin xizmeta pêşketina civakê de.” 

Navnîşan

Berdevka koma Saz û Awaz 
Nûpelda Hisên diyar kir ku 
ew fêrî hemû stranên folklorî 
û amûrên muzîkê dibin û got: 
“Armanca me ew e em nehêlin 
çand û hunera Kurdî winda bibe.”

Folklora Kurdî kevneşopiyeke dew-
lemend e nifş bi nifş berdewam 
kiriye li herêma Rojhilata Navîn. 
Di nava xwe de gelek çîrok, stran 
û kevneşopiyên ku di çanda Kurdî 
de hene diparêze. Li bajarê  Qa-
mişlo- koma Saz û Awaz hatiye 

avakirin. Di komê de jin û xortên 
ciwan hînî stranên folklorî û amûrên 
muzîkê dibin û çand û hunera Kurdî 
diparêzin. Berdevka koma Saz û 
Awaz Nûpelda Hisên ji ajansa me 
re axivî.  

‘Ji bo parastina mîrateya 
Kurdî kom hat avakirin’

Nûpelda Hisên behsa armancên 
vekirina komê û zehmetiyên jiyanê 
kir û got: “Koma me ya Saz û Awaz 
ji destpêka sala 2018’an ve hatiye 

avakirin. Armanca me bi vekiri-
na vê komê ew e ku em çand û 
hunera Kurdî biparêzin û tu car 
winda nebe. Di destpêkê de gelek 
zehmetî hatin kişandin ji ber ku bi 
temenekî biçûk em tevlî vê komê 
bûn hinek malbatên me nedihiştin 
em werin saziyên çand û hunerê.”

‘Ji bo serkeftinê divê em 
çanda xwe biparêzin’

Nûpelda Hisên diyar kir ku tevlî 
gelek mihrîcan û şahiyan bûne, 
daxwaza parastina çanda Kurdî 
kirine û wiha bi dawî kir: “Koma me 
derketiye gelek şahî û mihrîcanan, 
di gelek pêşbaziyan de em bi ser 
ketin û hatin xelatkirin herwiha tevlî 
şahiyên cejna Newrozê, 15’Tebaxê 
û 19’Tîrmehê bûn. Hinek stranên 
me û awazên wan yên mamoste 
Ridwan Dêrik in û hinek jê gotin 
ên bavê Ferhad in. Weke jinên 
Kurd divê em fêrî çanda xwe bibin, 
biparêzin da ku em bi ser bikevin.”

Ji bo parastina çand û hunera Kurdî fêrî 
muzîkên folklorî dibin

Kawayê Hesinkar Sembola 
berxwedanê ye

Dewleta Tirk a dagirker û çeteyên wê di 20’ê 
Çileya 2018’an de tevî 72 balafirên şer êrişî 
Efrînê kir. Di 18’ê Adarê de jî Efrîn bi temamî hat 
dagirkirin. Efrîna ku ji destpêka kirîza Sûriyê ve 
bûbû weke navendeke jiyana hevpar a gelan, piştî 
dagirkirinê veguherî navenda komkujî, destdirîjî, 
talan û tirkkirinê.Tevî ewqas hêz û teknîka pêşketî 
ya dagirkeriya Tirk jî, şervanên YPG-YPJ’ê û 
gelê Efrînê berxwedaneke dîrokî dan meşandin, 
58 roj nehiştin ku dagirker bikevin nava bajêr.

Ji ber êrişan nêzî 400 hezar ji gelê Efrînê 
bi darê zorê ji bajêr hatin koçberkirin û li 
herêma Şehbayê bi cih bûn û nîşanî cîhanê 
giştî dan ku ew ê ji axa xwe neqetin. 6 sal di 
ser dagirkirina Efrîn re derbas bûn, li gel wê 
jî berxwedana li dijî dagirkeran dewam dike, 
Hêzên Rizgarkirina Efrînê bi terzê şerê gerîla 
rojane derbên giran li dagirkeran dide û Efrîn 
ji dagirkeran re veguherandiye dojeh.R-5

Idrîs Henan R-5

Birînên me şoreşgerên 
tolhildêr zîl didin

Hafiz Ahmet Turhalli R-6

Newroza 2024’an 
pîroz be

Sîpan Şînda R-7

Murîdî 

Sudoku: Bersiv 64 Sudoku:Pirs 65 

5 6    1  4  

    5  7   

4  1    6  3 

    9   8 6 

1  3    2  5 

8 9   4     

6  8    5  7 

  7  8     

 3  5    6 9 

 

9 5 3 2 1 6 7 8 4 

7 2 1 8 4 9 3 6 5 

4 8 6 3 7 5 2 1 9 

8 4 9 7 6 3 5 2 1 

6 7 5 1 2 8 9 4 3 

3 1 2 5 9 4 8 7 6 

1 3 4 9 8 7 6 5 2 

5 6 7 4 3 2 1 9 8 

2 9 8 6 5 1 4 3 7 

Hirça birîndar kevir dikoje:
- Tiştên bêmentiqî dike; tiştên 
ehmeqî dike; ji ber ku rastiyê 
qebûl nake serî li riyên derveyî 
aqil dide; bi vî awayî nikare 
tiştekî bi dest bêxe; bi vî awayî 
bi ser nakeve; ji ber êşa birîna 
xwe bi mentiq tev nagere. 
Ji dûr ve di keça mîr ve:
- Tişt ji dûr ve nabin; pirsgirêk 
di cihê wê de çereser dibin.
Jina xelkê ramûsanek hespê 
xelkê meydanek:
- Mirov ji malê xelkê têr nabe; 
bi xelkê karê mirov çareser 
nabe.
Ji Înê heta Înê çêkir cila 
mehînê, ew jî kin e nagihe 
ser qûnê:
- Hem pir giran dixebite hem 

tişta çêdike bi kêrî tiştekî nayê.
Ji nexweş nivînê dipirse:
- Tişta ku ne pêwîst be bê 
pirskirin wê dipirse.
Kaya kevin dide bayê: 
- Bi karê bêwate ve mijûl e; 
karê bêencam dike.
Keçel e li jehriyê digere:
- Li şûna ku li çareseriya 
pirsgirêka xwe bigere li dû 
tiştên din ketiye; bi pirsgirêkên 
xwe ve mijûl nabe diçe bi tiştên 
din ve mijûl dibe. Metniqê wê 
wiha ye: Keçel li şûna ku biçe 
ji xwe re li merhemê bigere, li 
dû jehriyê ketiye. 
Ker çûye li kurtên dipirse:
- Li pey tiştên piçûk ketiye.
Ker nefelê bîn nake:
- Pêdiviya kerê bi xwarina 

nefelê heye ne bi bîna wê. 
Dema yek tiştekî dixwaze lê 
yê din tiştekî beredayî didiyê 
hingê tê gotin.
Kincê hevalan roj û danek 
hespê hevalan meydanek:
- Mirov ji malê xelkê têr nabe; 
bi xelkê karê mirov çareser 
nabe.
Kirasê xwe ji ber kêçan 
navêje tenûrê:
- Ji bo tişteke piçûk ziyana 
mezin neke.
Kor hemû bi destê hev bigirin 
wê dîsa di çalê de werbibin:
- Ji bo karê bêsûd tê gotin.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Ayşa Silêman/ Qamişlo

EFRÎN WÊ NEBE YA DAGIRKERAN

Rûken Ehmed: Newroza 2024’an 
wê bibe Newroza Rêber Apo

Komkujiya Helebce dîroka herî bi êş ya mirovahiyê ye
36 sal di ser Komkujiya Helebceyê ku di dîroka 
mirovahiyê de weke êrişa herî mezin a kîmyewî ya li dijî 
sivîlan tê pênasekirin, derbas bûn. Şopên Komkujiyê 
hîn jî wek roja yekem di dilê mirovahiyê de teze ye. 
Ew yek ji qirkirinên etnîkî yên herî mezin yên sedsala 
20’an e ku bi çekên kîmyewi  hatine kirin.R-4

Hevseroka Tevgera Civaka Demokratîk (TEV-DEM) 
Rûken Ehmed wiha got: “Newroza sala 2024’an wê 
bibe Newroza Rêber Apo. Divê em li hemû qadan 
daxwaza azadiya wî ya fîzîkî bikin.”R-3

Li Efrînê 
Polîtîkeyên 

Qirkirina Hebûna 
Jina Kurd Tên 

meşandin

Bi salvegera 6’emîn 
a dagirkirina Efrînê ji 
aliyê dagirkeriya Tirkiyê 
û çeteyên girêdayî wê 
ve. Hezar û100 jin hatin 
girtin û 101 jin hatin 
kuştin û heyanî niha 
çarenûsa 300 jinên Kurd 
jî ne diyar e. Kiryarên 
dagirkeriya Tirkiyê 
di Efrînê de di bin 
bêdengiyeke navnetewî 
de tên domandin.R-2

Şehîd Elî Doko; 
Aşiqê gel 

û welat bû 

Elî Doko bi salên 
dûr û dirêj bi rihekî 
fedayî kar û xebat ji 
bo gel û welatê xwe da 
meşandin. Dayika Şehîd 
Elî Nafiya Ibrahîm diyar 
kir ku Elî xwe deyindarê 
welatê xwe didît û 
digot; cima heya niha 
xwîna me jî ji bo welat 
nerijyay e.R-6

Delîl Mîrsaz; heskirê saz 
û awazên resen 

Hunermend û nivîskar Delîl Mîrsaz hunermendiya xwe bi lêdana 
tembûrê da destpêkirin û bi gelek ziman stranên xwe gotiye, lê 
kêleka stranan jî Kilîpan çêdike û pirtûkan jî dinivîsîn e, di heman 
demê de, di flman de jî rol lîstiye.R-7

Efrîna dagirkirî li kêleka xweşbûna 
erdnîgarî, avahewa û darên zeytûnê xwe 
yê navdar, dewlemendbûnekî huneriyê 
jî digirt nava xwe. Yek ji hunermedên 
bajarê Efrînê, Delîl Mîrsaz e ku di sala 
1966`an de, li gundê Erebê Hemşelekê 
yê girêdayî Efrînê ji dayik bûye. Delîl 
dibistana seretayî li gund bi dawî kiriye. 
Piştre bi malbata xwe re berê xwe dide 
bajarê Helebê. Û demekê baş li Helebê 
jiyan kiriye. Berî ku Delîl here Helebê, 
li derdora govaşteyên zeytûnan ve, 
dibîne ku mirov kom bûne, Delîl nêzî 
komê dibe, dibîne kesek li tembûrê 
dide, wê demê matmayî dimîne, ji ber 
ku ev yekem car ew dibîne mirovek 
li tembûrê dide û stranan dibêje. Wê 
demê hizkirina tembûr û stranbêjiyê li 
cem Mîrsaz çê dibe û lêdana tembûrê 
di xeyalên Delîl de dimîne.

Delîl hunermendiya xwe bi lêdana 
tembûrê da destpêkirin

Berî ku amûrên pêşketî derkevin û 
di dema radyoyan de Sêlik hebûn. 
Herwiha sêlikek li gundê Delîl pey-
da dibû, lewra Delîl her êvar bi bavê 
xwe re diçû mala sêlik lê hebû, da ku 
lê guhdar bike. Di heman demê de, 
bavê Delîl jî nêzîkatî û hizkirina Delîl 
ji stranbêjiyê re hîz kiribû. Delîl tevî ku 
guhdarkirina stranan bidawî nedikir, lê 
cihê ku lê guhdar dikir, ezber dikir. Li 
cem birayê Delîl tembûrek hebû, lê tu 
kesî ji malbata Delîl nizanîbû lê bide, 
Delîl jî dixwest fêrî tembûrê bibe, lê 
nizanîbû ku çawa fêr bibe ji ber dengê 
lêdana wê nexweş dihat. Rojekê hevalê 
birayê Mîrsaz, diçe mala wan, ew jî li 
tembûrê didê, berî ku hevalê birayê 
Delîl li tembûrê bide, wê dîzayîn dike, 

wê demê Delîl sedema nexweşbûna 
dengê tembûra bê dîzayîn nas dike, êdî 
qonaxa Delîl ya yekem di nava hunerê 
de dest pê kir û bi hewildanê xwe fêrî 
tembûrê bû. 

Mîrsaz dibe berpirsyarê koma 
‘Agirî’

Hunermendên Kurd dema ku dest bi 
huneriya xwe kirin, destpêkê li şahî û 
dawetan ditrandin, di nava dewatan 
de, bi stranên şoreşgerî dengê şoreşê 
belav dikre, Delîl jî bi vê yekê dest bi 
xebatên hunerî kir. Lewra dema ku Delîl 
ji leşkeriya rêjîma Bass ya wê demê 
vedigere malê, tevlî ‘Koma Agirî’ dibe. 
Di nava Komê de, li tembûrê dide, êdî 
piştî demekê, Delîl derbasî nava beşê 
stranbêjiyê jî dibe. Delîl di sala 1989`an 
de yekem car li Helebê, derdikeve ser 
dikeya Cejna Newrozê û strana‘Tivinga 
me serî hildaye’ pêkêşî gel kir. Piştî de-
meke baş di nava Koma Agirî de, Delîl 
xwe di xebatên huneriyê de li pêş dixe, 
lewra dibe, berpirsyarê ‘Koma Agirî’.

Ji Delîl re serdana parçeyekî din ji 
Kurdistanê xeyal bû

Dema ku Delîl bû berpirsyarê Koma 
Agirî, komên Efrîn jî girêdayî wî dibin, 
di heman demê de, bi riya huneriyê 
jî Delîl serdana gelek bajaran dike û 
naskirina wî ji koman re çê dibe, êdî 
têkiliyên wî bi giştî herêmê re çê dibe. 
Delîl di rojên bîranînên partiyê de, 
mîna 15’ê Tebaxê û Cejna Newrozê 
de serdana Libnanê jî dikir û li wir 
stran pêşkêş dikirin. Di heman demê 
de, Delîl tevî hin hevalên xwe çûye 
Başûrê Kurdistanê da ku çanda Rojava 
bi riya hunerê nîşanî gelê kurd li Başûr 
jî bide. Ji Delîl re serdana parçeyekî 
din ji Kurdistanê xeyal bû. Delîl berî ku 
biçe Başûrê Kurdistanê, diçe bajarê 
Hesekê û Dêrikê û bi gera xwe fêrî 
çand û zimanên derdora xwe jî bû.

Mîrsaz berhemên rengereng saz 
kiriye

Delîl li Başûrê Kurdistanê li Newro-
za Helebçayê beşdar dibe û stranan 
dibêje, piştre li Başûrê Kurdistanê di-
gere. Dema gera Delîl li Başûr bi dawî 
bû, li Silêmaniyê Koma Mezopotamyayê 
ava kir, herwiha li Silêmaniyê dest bi 
xebata çand û hunerê kir, bi vî rengî 
Mîrsaz demekî dirêj li Başûr xebatên 
hunerê da meşandin. Di heman demê 
de Delîl demekê dirêj jî li çiyayên 
Kurdistanê jiyan kiriye. Delîl 24 salan 
li Başûr û çiyayên Kurdistanê maye. Li 
Eremenistanê jî 8 mehan xebatên hunerî 
daye meşandin. Salekê jî li Bexdayê jî 
xebat kiriye û kovara hunerî ya Dicle 
ava kiribû, lê ji ber rewşa awelekariyê 
zêde nebaş bû, Delîl vegeriya Kerkûkê 
û ew kovar ji Bexdayê anî Kerkûkê, 
berhemên rengereng saz kiriye, piştî 

wê Delîl vedigere çiyayên Kurdistanê, li 
wir jî di nava Gêrîlayên azad de kilîpan 
çêdike û xebatên hunerî li wir dide 
meşandin. Delîl li çiya stranên xwe 
bi gelek zarvayan straye û stran ku 
yekem di nava Gerîlayên azad de hat 
çêkirin bi destê Delîl bû.

Bingehekî dengbêjiyê li Efrînê 
hebû

Delîl di sala 2013`an de vegeriya Ro-
java, li Rojava jî xebatên xwe li bajarê 
Dêrikê dide meşandin. 2 salan li na-
venda Dicle ya çand û hunerê a bajarê 
Dêrikê dimîne. Piştî wê berê xwe dide 
bajarê Qamişlo û li Qamişlo karê hunerî 
dike, di heman demê de li akademi-
yan jî waneyan di derbarê mûzîkê de 
daye, herwiha di sala 2016`an de Delîl 
diçe Efrînê, li Efrînê jî xebatekî baş yê 
hunerî da meşandin, ji xwe derfetê karê 
hunerî li Efrînê bêtire, ji ber bingehekî 
dengbêjiyê li Efrînê hebû, herî dawî piştî 
dagirkirina Efrîn ji aliyê dewleta Tirk a 
dagirker ve, Delîl hat bajarê Qamişlo 
û cihê xwe di nava hunergeha welat 
mîna Rêveber digire.  

Delîl ji derveyî xebatên huneriyê jî 
nivîskar e 

Hunermend Delîl Mîrsaz ji derveyî 
lêdana tembûrê û stranbêjiyê, di fil-
man de jî rol lîstiye, di heman demê de 
nivîskare û pirtûkan dinivîse, heya niha 
3 pirtûkên wî hatine çapkirin, navên 
wan jî evin: ji ava feratê dilopeke,  hel-
besteke bi navê Keskesor, yan din jî 
çîroka stranekê ye, amadekariyên wî ji 
pirtûka 4 re jî heye. Herwiha tevlî nêzî 
80`ê kilîpê bûye û nêzî 110 stran bi 
zimanê, Kurdî, Erebî, Hewramî, Kelhorî, 
Lorî û Zazakî jî strandiye. 

Bi salvegera 6’emîn a dagirkirina 
Efrînê ji aliyê dagirkeriya Tirkiyê 
û çeteyên girêdayî wê ve. Hezar 
û100 jin hatin girtin û 101 jin hatin 
kuştin û heyanî niha çarenûsa 300 
jinên Kurd jî ne diyar e. Kiryarên 
dagirkeriya Tirkiyê di Efrînê de di 
bin bêdengiyeke navnetewî de tên 
domandin.

Bi dagirkirina Efrînê re ji aliyê dagirke-
riya Tirkiyê û komên çeteyên girêdayî 
wê di 18’ê Adara 2018 an de, ji milê 
faşîzma Tirkiyê û çeteyan ve bi  hemû 
hovîtiya xwe dest bi kiryarên xwe 
yên li dijî mirovahiyê kirin û hemû 
pîvanên exlaqî û mirovî derbas kirin. 
Hebûna dagirkeriya Tirkiyê di Efrînê 
de hebûneke ne rewa ye û bi pilaneke 
navnetewî Efrîn hat dagirkirin. Bi vê 
dagirkeriya ne rewa de gelê Kurd ên 
resen hatin hedef girtin û polîtîkeyên 
qirkirinê hatin meşandin. 
Dîroka hovîtî û nîzîkatiya komên çe-
teyan yên li beramberî jinê ne xerîbe 
û di bingeha hişmendiya wan de jin 
weke lekeyeke reş tê destgirtin. Di sal 
û cihên ku hebûna xwe tê de mayînde 
kirine, komên çeteyan bi hemû şaxên 
xwe beriya her tiştî destdirêjî li jinê 
kirine, jin di qirkirinê re derbas kirin 
û hebûna wê jî qebûl nekirine. Jin 

tenê weke hêmaneke têrkirina cinsî 
hatiye destgirtin.
Di encama êrîşên dagirkeiya Tirkiyê 
yên li ser Efrînê de ji 20 ’ê Çile heyanî 
18’ê Adara 2018 an zêdetirî 61 jinî ha-
tin hedefgirtin ji wan 44 hatin birîndar 
kirin û 17 jin jî hatin şehîd xistin. Li 
gorî zagonên navnetewî yên cîhanê 
di şer de hedefgirtina jin weke sûcê 
şer tê pênasekirin.  

Piştî 6 salan ji dagirkeriyê 
çarenûsa 300 jinê ne diyar e 

Di herêma Efrînê de jî ev siyaset û 
hişmendî bi hemû şaxên xwe li ser 
jina Kurd hat meşandin. Jinên temen 
biçûk bi darê zorê û di bin gefan de 
hatin zewicandin û radestî komên 
çeteyan bûn. Zarokên keçik hatin 
revandin û ji bo serbestberdana wan 
berdêl ji malbatên wan hatin xwestin. 
Di destpêka dagirkirina Efrînê de bi 
hezaran Jinên Kurd li pêşiya çavên 
malbat û zarokên wan hatin girtin 
û revandin û di girtîgehan de hatin 

ceza kirin, Ev ceza ji bo çi û çima? 
Kesek nedizanî. Zêdetirî 1100 jin 
û di nav de yên temen biçûk hatin 
girtin û di encama berdêl dayînê de 
hineke ji wan serbest hatin berdan. 
Lê heyanî vê kêliyê jî di zîndanên 
Faşîzma tirkiyê di Efrînê de û piştî 
6 salan ji dagirkeriyê çarenûsa 300 
jin jî hîn ne diyar e. 
Li gorî belgekirina Rêxistina Mafê 
Mirovan ji destpêka dagirkirina Efrînê 
ji aliyê dagirkeriya Tirkiyê ve. Zêdetitrî 
1000 jin hatin revandin, zêdetirî 101 
jin jî hatine kuştin ji wan 10 jin gihîştin 
asta xwekuştinê û 80 jin, keçik û 
keçikên temen biçûk jî di encama 
destdirêjiya cinsî de hatin kuştin.
 

Jin di girtîgehan de tên kuştin

Li gorî ku hatiye belgekirin ku di Efrînê 
de nêzî 20 zîndanên faşîzma Tirkiyê û 
komên çeteyan hene. Di wan zîndanan 
de bi sedan jin hene û weke ku me 
dabû xuya kirin ku bi cezayên cur 
be cur hatine dîlgirtin. Di nava wan 
girtîgehan de jin di xiraptirîn rewş 
re derbas dibin. Di encama rewşa 
girtîgehan ya bê zagon, îşkence kirina 
jinê, bi pîskolojiya wê leyîstin, herwiha 
tunebûna rêxistinên tenduristiyê û 
herî dawî tecawîzkirina jinan de nêzî 
90 jinî di girtîgehan de hatine kuştin. 
Hêjayî balkişandinê ye ku piştî 

derbasbûna 6 salan li ser dagirki-
rina Efrînê ji aliyê Tirkiyê û çeteyên 
wê ve yekemîn car e û bi awayekî 
fermî ji aliyê Rêxistina ̀ Human Rights 
Watch` di rapora ku di 26’ê Sibata 
2014 an de derxistiye hat gotin ku 
dewleta Tirkiyê berpirsê yekemîn e li 
hember sûc û kiryarên ku di Efrînê de 
tên kirin e, herwiha ev yek bi nêrîn û 
axaftinên kesên ku bûne şahid hatin 
belgekirin. 
Derbarê kiryarên dagirkeriyê di Efrînê 
de li dijî jin tên kirin parêzer Roşîn 
Hido li kantona Efrîn û Şehbayê ji 
rojnameya me re axivî û wiha got: 
“ji destpêka şerê ku li ser Efrînê 
de hatiye kirin û heyanî vê kêliyê 
sûcên dijmirovî derheqê jinê de hatin 
pêkanîn. Di şexsê jina Kurd de hemû 
şikestinên ku li ser jin tên pêkanîn 
kirin. Bi derbasbûna wan ji Efrînê re 
divê em ji bîr nekin çawa ku bi laşê 
jinên şehîd hatine lîstin û bi dîmen ev 
yek li ser tavahî medyaya dijîtal hat 
tespît kirin. Bi îlankirina serweriya 
xwe di Efrînê de bi ferizkirina cil û 
bergên reş yên ku dibêjin Şeriya û 
îslamî ne li ser hemû jinan, lê gava 
yekemîn xwestin jina Kurd ji nasna-
me û çanda wê ya bi hezarê salan 
tecrîd bikin û li gorî zihniyeta xwe 
şekilgirtineke nû saz bikin”.

`Îradeya jin hat hedefgirtin`

Roşîn destnîşan kir ku dagirkeriya 
Tirkiyê û komên çeteyan polîtîkeyên 
taybet li ser jina Kurd feriz kirin û 
wiha got: “Jina di Efrînê de gihîştibû 
asta pêşketina bîrdozî û hişmendî, di 
hemû aliyên civakî, leşkerî, perwerde û 
dîplomasiya jinê bi qehremanî hebûna 
xwe avakiribû. Dagirkeriya Tirkiyê bi 
polîtîkeyên kuştin, revandin, destdirêjî 
û bi piskolojiya jinê leystin xwestin viya 
bidin diyar kirin ku; “ew jina azad di bin 
lepên me de îro tê tunekirin”, li ser wê 
esasê hemû sûc û kiryarên ku dihatin 
kirin armanc jê ew bû ku îradeya jina 
azad tune bikin”. 

`Divê Tirkiyê weke dewleteke 
dagirker bê îlankirin`

Parêzer Roşîn Hido di dawiya axaftina 
xwe de bang li rêxistinên navnetewî kir 
ku derbasî Efrînê bibin û wiha pê de çû: 
“Divê hemû Rêxistinên navnetewî yên 
ku xwe li hember mirovahiyê berpirisyar 
dibînin, derbasî Efrînê bibin û tavahî 
sûcên tên kirin ji raya giştî re werin 
belgekirin û radestî cihên peywendîdar 
bibin, herwiha divê Neteweyên Yekbûyî 
piştî ewqas belgekirin bi awayekî 
fermî tirkiyê weke dewleteke dagirker 
destnîşan bike û di dadgehin navnetewî 
de were dadgehkirin. 

Bi pêşengtiya jinên MSD ê li 

herêma Şebayê panêlek diyalogî ji 

bo nîqaşkirina rewşa jinan bi giştî 

di aloziyê Sûriyê de, her wiha ev 

alozî û şerên ku hatine destpêkirin 

li ser jinê bandoreke çawa avakir li 

dar xistin. Di nava aloziya Sûriyê de 

jinên Ereb, Kurd, Suryan, Turkmen û 

hemû pêkhateyên din bûn qurbaniyên 

siyaseta dewletê û yên hêzên der-

dor. Ji 13 salan ve heyanî niha jin di 

Sûriyê de rû bi rû bi kuştin, revandin 

û destdirêjiyê re dimîne. Bê guman 

ev ji xwe weke diyardeyên ji rêzê 

nehatine. Jina Ereb jî bi hebûn û hêza 

xwe diyat naskirin, lê ji ber rewşa ku 

Sûriyê xwe xistiyê de hêştiye ku jin 

bigihîne vê astê. Di encama pevçûnên 

ku li ser xaka Sûriyê hatine kirin her 

wiha siyaseta dagirkirin, perçekirin 

û destwerdanên hêzên derve, jin bi 

pirsgirêkên cidî re ma ku bibe sede-

ma koçberkirin ûn bi siyasetên şerê 

taybet remayîn.  

Di nava van alozî û geşedanan de bi 

hilbijartina xeta siyemîn û bi şoreşa 

19 ê Tîrmehê re jinê li ser esasê 

felsefeya azadiyê û paradîgmeya 

Netewa Demokratîk roj bi roj xwe 

di hemû qadên şoreş û cîhanê de bi 

pêş dixist. Ev yek jî di asta jina Kurd 

de tenê nema. Bi vejîna şoreşa jinê 

re xwestin hemû jinên bindest û yên 

Sûriyê bi taybet ber bi zanebûn û 

azadiyê ve bibin. Da ku jin careke din 

xwedî li hêz û hebûna xwe derkeve. 

Têkildarî van mijaran hevseroka Ofîsa 

Têkiliyan ya MSD Birîvan Elî û endamê 

Koordînasyona  Kongira Star Gulê 

Mihemed ji rojnameya me re axivîn.

`Srûriyê temenê aloziyê 
dirêj dike`

 

Birîvan di destpêka axafina xwe de 

diyar kir ku Sûriyê bû navenda hemû 

kirz û pirsgirêkên Rojhilata Navîn û 

wiha got: “Dewleta Sûriyê xwe kir 

navenda tavahî pirisgirêk û kirîzên 

ku li Rojhilata Navîn hatine qewman-

din. Tavahî pirsgirêk û siyasetên li 

ser welatên Rojhilata Navîn dihatin 

meşandin di Sûriyê de mehkum 

bûn û xetimîn. Dewleta sûriyê jî ji 

bo parastina berjewendiyên xwe û 

mayîndekirina serweriya xwe. Temenê 

aloziya Sûriyê li ser hesabê talanki-

rina civakê dirêjtir kir û heyanî niha 

jî ji bo bidawîkirina vê yekê êdî ne 

çare tê dîtin û ne jî destwerdan tên 

kirin. ji ber hemû hêz û cîhan dizane 

çareseriya vê aloziyê di paradîgmeya 

Netewa Demokratîk de misoger e. 

jinên di Sûriyê de jî bûn perçeyek 

ji vê kirîzê bedelên herî giran giran 

dan, jin ket bin bandora siyasetên 

ku dahatin meşandin, her wiha rû bi 

rû bi siyaseta şerê taybet re ma, di 

heman demê de vê aloziyê rê neda 

ku jin bikaribe hêza xwe ya çareseriyê 

derxîne û tu rol ji jinê re nehat dayîn. 

Ji ber van sedeman jî jin di kesayeta 

xwe ya kilasîk û kevneşop de di bin 

bandora zihniyeta zilamperest de ma”.

`Jinê Şoreşa Vejîna Xwe 
destpêkir`

 

Birîvan destnîşan kir ku jina Kurd di 

şoreşa 19 ê Tîrmehê de gavên vejîna 

jinê ji bin zincîrên koletiyê avêt û wiha 

domand: “Di nava kirî û qeyranên ku 

di Sûriyê de dihatin jiyankirin de, gelê 

Kurd şoreşa vejînê bi hilbijartina xeta 

siyemîn destpêkirin. Di oxira vê şoreşê 

ku muhra xwe li jiyana me xistiye de 

û bûye mînak ji hemû şoreşên cîhanê 

re bi hezaran bedelên giran buha 

hatin dayîn. Şoreşa 19 ê Tîrmehê di 

xwe de şoreşa vejîna jinê avakir, jin li 

hemû herêmên Rêveberiya Xweser 

di encama têkoşîn û berxwedaniyê 

de bûn hêza herî pêşeng di civakê 

de. bê guman ev yek di kesayeta jina 

Kurd de tenê nema, di neva xwe de 

hemû jinên pêkate û netewên din 

dihewînin û ji bo guhartina çarenûsa 

jina Sûrî bi tayebt armanc û xebatên 

gelek mezin tên dayîn”. 

`Bi siyaseta dagirkeriyê re jin 
tune dibe` 

Her wiha Gulê Mihemed bal kişand 

ser siyaseta dagirkeriyê û bi taybet 

bandora dagirkeriya Tirk li ser jinê 

û wiha got: “Di nava perçekirin û 

siyaseta dagirkeriyê ya ku li ser 

xaka Sûriyê hatiye kirin. Bi taybet 

dagirkirina Herêma Efrînê û hemû 

herêmên ji aliyê dagirkeriya Tirkiyê 

û çeteyên girêdayî wê ve hatine da-

girkirin. Siyaseta tunekirin û reşkirina 

jinê tê meşandin. jina ku mamosetyê 

civak û malbatê dike, îro bi zihiniyeta 

dagirker û tundiyê hebûn, îrande, 

rol û hêza jinê tê tunekirin. Bê gu-

mand di sedsala 21 emîn de rûdana 

vê hişmendiyê tê wateya tunebûna 

mirovahiyê û demokrasiyê. Jin di bin 

lepên dagirkeriyê de tê kuştin û bi 

van piratîkan dixwazin bandora xwe 

li ser hemû cîhanê avabikin”.  

`Dem dema yekbûn û hevgirtine 
jinê ye` 

Gulê di dawiya axaftina xwe de anî 

ziman ku divê li hember hemû cûreyên 

tunekirina hebûna jinê têkoşîn bê 

meşandin û wiha got: “Em sedsala 

21 emîn weke sedsala jinê pênase 

dikin. jin li ku dibe bila bibe divê li 

beramber tavahî cureyên tunekirinê 

ya dijmin, dewlet û malbatê bise-

kine û dest bi têkoşîna ferizkirina 

hebûna xwe bike. di oxira azadiya jin 

û têkoşînkirina li hember zihniyeta 

serdest û kevneşop berdêlên giran 

hatine dayîn. Ji lewra jî dem dema 

yekbûn û hevgirtina dengê jinê ye”.

JIN2 7 ÇAND Û WÊJE

Navenda Nûçeyan

Vîndar Roj/ Şehba Ronahî Sadûn/Qamişlo

Di aloziya Sûriyê de jin di nava zehmetî û 
berxwedaniyê de

Li Efrînê Polîtîkeyên Qirkirina Hebûna Jina Kurd Tê meşandin

Bi derbasbûna 13 salan di ser aloziya Sûriyê re, xaka Sûriyê bi temamî hat perçekirin û dest bi şerê berjewendî û mayîndebûnê hat kirin. Di 13 
salan de êşa herî giran ya jinê bû, jin di bin polîtîkeyên hêzên serwer de hatin tunekirin. 

Delîl Mîrsaz; heskirê saz 
û awazên resen 

Li çiyayê Kizwanan dengê ku ber bi pêşerojê ve bilind dibe

Hunermend û nivîskar Delîl Mîrsaz hunermendiya xwe bi lêdana tembûrê da destpêkirin û bi gelek ziman stranên 
xwe gotiye, lê kêleka stranan jî Kilîpan çêdike û pirtûkan jî dinivîsîn e, di heman demê de, di flman de jî rol lîstiye.

Nûra El-Hesen a 60 salî ku li gundê 
Xera yê li qûntara Çiyayê Kizwanan 
dijî, bi stranên xwe hesreta xwe ya ji 
bo paşerojê têr dike, ji nifşên nû re 
jî dibêje: “Divê nifşên nû mîrateya 
me biparêzin.”

Jin bi sedsalan li axa Mezopotamyayê 
bûne deng û hilgirê çandê. Jinan êş, 
hêvî, hezkirin û gelek caran hesreta 
xwe bi awazan anîne ziman, her tim 
çanda gelê xwe derbasî pêşerojê ki-
rine. Awazên jinan li dijî hemû zilmê 
deng veda û bû zimanê dîroka gelan.
 
Ji Çiyayê Kizwanan dengekî zêrîn

Nûra Hesen bi hestên bêrîkirinê û vege-
ra rojên berê ji mere behsa dengbêjiya 
xwe dike û wiha dibêje:”Dema ku em 
komek ji zarokên gund ber bi çiya ve 
diçûn û me dest bi berhevkirina kiz-
wanan û qirşikan dikir, bêyî hemdê 
me dengekî wiha ji dil ji zingiloka me 
derdiket. Berê ewqas şer û pevçûn, alozî 
û xerîbî tunebû kêfa me ji dil bû, ev kêf 
dibû sedem ku em wekî perperîkan bi 
bask bibin û bifirin, dema ku me stran 
digot. Ger û karê me, dem û dewrana 

me hemû jî bi stranan derbas dibû.”
Ne bêrîvan hene ne jî dengê 

stranên jinan ji çiya bilind dibin’

Nûra Hesen got ku beriya çend salan jî 
qedexeya bihîstina dengê jinan hatibû 
ragihandin û wiha behsa wê sedemê 
kir: “Şerê ku li Sûriyeyê çêbû, êrîşên 
çeteyên DAIŞ`ê yên li ser herêmê û 
çiyayê me çêbûn, zirareke mezin da 
û bandor li tevger û awayên jiyana 
me kir. Ne bihîstina dengê jinan ango 
gotina stranan û ne jî derketina cem 
cîranekê, her tişt hat qedexekirin. Ne 
dîtina rûyê me, ne jî bihîstina dengê 
me û ne jî meşa me, DAIŞ’ê her tişt li 
jinan, di bin navê îslamê de heram kir. 
Di bin çarçefa reş de, me yê çawa stran 
bigota? Ne bêrîvan man û ne jî dengê 
stranên jinan ji çiyayan bilind dibû, 
heta ku ew serdem hat bidawîkirin.”

‘Min zanibûya ew roj venagerin 
min ê di paşila xwe de veşarta’

Nûra Hesen da zanîn ku jibîrkirina 
stranên gelêrî û kêmbûna dengbêjiyê di 
roja me ya îroyîn de windahiyeke mezin 
ji kevneşopiya wan re ye û wiha dirêjî 

da gotinên xwe: “Di roja me ya îro de 
ne tenê stran, koçer û vedana konan 
û çêkirina alav û amûrên ku nîşaneya 
kevneşopiya me ne kêm bûne. Sedem 
jî ew e ku kêfa me wekî berê nemaye û 
civak li gorî bûyeran jiyana xwe dihûne. 
Civak êdî li gorî pêşketina teknolojiyê 
diçin û xwe wekî mirovên pêşketî nîşan 
didin. Di rastiyê de jî cîhana îro ne 
wekî ya berê ye, ax li min be xwezî bi 
rojên berê. Ew roj bihatina û ger me 
zanibûya venagerin me yê ew roj di 
paşila xwe de veşarta.”

Ji nifşên nû re rexneyek…

Nûra Hesen rexne li nifşên nû dike û wiha 
behsa girîngiya vê xalê kir: “Nifşeke wisa 
mezin dibe ku ji derveyî xweşikbûna 
bedenê û madeyên makyajê, tiştekî 

din girîng nabînin. Heta stranên ku 
dibêjin jî, stranên serdema me ya 
nû ne. Nifşê îro divê girîngiyê bidin 
van mijarên çarenûsî, rastî jî çarenûsî 
ye dîrok û hunera gelan divê werin 
parastin. Ez paşguhkirina nifşên nû ji 
stranên gelêrî û dengbêjiyê re rewşeke 
bi xeter dibînim lê ji bo wan dibe ku 
ev dem xweş û pêşketî be. Divê ku 
nifşên îro xwedî li mîrateya dapîr û 

bapîrên xwe derkevin.”

‘Ji bo nifşên nû divê tv û medya 
rolên baş bilîzin’

Nûra Hesen da xuya kirin ku di ser-
dema me ya îro de rola çapemeniyê 
pir girîng e û wiha behsa xeyalên xwe 
kir: “Rola tv û medyayê di zanakirina 
nifşên me yên nû de heye. Ji ber ku 
êdî niha cîhan li ser înternêtê dime-
şe, daxwaza me ew e ku bername û 
dosyayên kevneşopiya civakan nîşan 
dide werin çêkirin û bidin ber xwîner 
û tamaşevanan. Bernameyên li ser 
mijarên wiha hunerî, dîrokî û civakî 
wê encamên erênî bi xwe re bînin û 
nifşên îro ji dîroka xwe agahdar bin.”

Bêrîvan Elî Gulê Mihemed

Murîdî 

Sîpan Şînda
Di dîrokê de ol, yek ji girîngtirîn 
pergalên cîhanê ne. Civakan di 
dîrokê de her tim ol û bawerî ji xwe 
re çêkirine û li gorî rêgez û qaîdeyên 
wan jiyane. Bi pirranî ji ol û bawerî 
di jiyana civakan de bûne rêber û 
serdest û gelek caran jî civak li gorî 
rêgezên olan hatine birêvebirin. 
Dema qala olan û pergala wan tê 
kirin, bê guman çend hîmên wan 
yên bingehîn û taybetmendiyên 
wan hîman têne bîra mirovî. Di 
dîroka olan de yek ji pergalên 
wan yên herî girîng û giranbiha jî 
murîdî ye. Murîdî, pergala olî ya 
rayên wî di nava civakê de xurt û 
qayîm dike ye. Ya rastî ol bi riya 
murîdan xwe li ser piyan digirine. 
Murîdên pêximberan bi dilsozî bi 
wan ve hatine girêdan û doza wan 
di nava civakan de belav kirine. 
Piştî pêximberan jî, kesên ku li 
ser dewsa wan çûyîn û ew temsîl 
kirîn, ji xwe re terîqet çêkirine 
û murîd jî li dora terîqetên wan 
kom bûne û şûna pêxemberan bi 
wan ve hatine girêdan. Girêdana 
murîdan jî ne girêdaneke ji rêzê 
ye. Girêdaneke heta mirinê ye. 
Murîd, ji beriya her tiştî û her kesî 
navê serokê terîqata xwe tînine zi-
man û wan li ser her tiştî re digiri-
ne. Ew ewqasî bi dilsozî bi terîqat 
û serokê wê ve girêdayî ne, li gorî 
wan ji xeynî gotin û rêgezên wan 
çi rastî nînin. Ew bi çav girêdayî, 
bê hizir kirin, bê gengeşî û rexne 
kirin bi wan ve girêdayî ne. Ji ber 
wê pergala murîdîyê ji bo olan 
û terîqetan pergaleke bê hempa 
ye. Ew dizanine ku dema murîd 
li dora wan neman, çi qîmetê 
bawerîya wan jî namîne. Ji ber 
wê, ew murîdên xwe bi awayekî 
bêyî ku li himberî wan, bawerî 
û bîrdozîya wan bêne, perwerde 
dikine. Ji ber ku ew dixwazine 
piştî ew mirin jî murîdên wan li 
ser dewsa wan biçine û doza wan 
heta hetayê bijî. Ji xwe murîd jî vê 
yekê dikine û ew dikevine di emrê 
ol û baweriya xwe de. Li gorî wan 
riya herî rast ya wa ye û divê ew ji 
wê rê dernekevine. Dema yek ne li 
qirdê wan biaxive jî ew hema xwe 
nerazî dikine. Ew behrekî mezin 
yê jiyana xwe li ber baweriya xwe 
de didine. Ew heta mirinê leşkerên 
baweriya xwe ne.Lê di roja me de 
gelek bîrdozî û partiyên siyasî jî 
hene ku ji xwe re murîd çêkirine. 
Heta murîdîya wan ji ya ol û 
terîqetan bûrîye û hişktire jî. Qet 
çi tehmula wan nîne ku tu li him-
ber serê derziyê jî behsa bîrdozîya 
wan bikî. Ew jî murîdên terîqetan 
bê tehmiltirin. Başe, ez murîdîya 
oldaran fêm dikime; jiber ku di 
olan de rexne kirin nîne û nayê 
qebûl kirin; tenê îtaet kirin heye. 
Lê gelo ka çi li vayên din ketîye? 
Gelo çire tehmula wan ji rexnan re 
yan ji hizrên cuda re nîne? Mixa-
bin îro çi ferqa wan bîrdozî û olan 
ji hev nemaye. Ew jî eynî weke 
ol û baweriyan xwe bê kêmasî 
dibînine û naxwazin çi kes tiştekî 
ne li gorî dilê wan bêje.Lê heke 
hinekan xwe û bîrdoziya xwe bê 
kêmasî dîtin û deriyê xwe ji rexne-
yan re girtin, wê  demê ew bîrdozî 
ber mirinê ve diçe.

Şehîd Elî Doko; Aşiqê gel û welat bû 

Bedirxan: Meha Remezanê meha dilovaniyê û 
paqijiya Giyan e

Elî Doko bi salên dûr û dirêj bi rihekî fedayî kar û xebat ji bo gel û welatê xwe da 
meşandin. Dayika Şehîd Elî Nafiya Ibrahîm diyar kir ku Elî xwe deyindarê welatê 
xwe didît û digot; cima heya niha xwîna me jî ji bo welat nerijyay e.

Elî Doko di sala 1979`an de li 
bajarê Qamişlo ji dayik bûye. Di-
bistana xwe di asta amadehî de bi 
dawî kiriye. Elî birayê 3 xweşkan û 
bavê 4 lewan bû. Elî di malbateke 
welatparêz û aşqê welat xwe de 
mezin bûye, ji bo wê hizirên aza-
diya welat di dilê xwe de mezin 
kiribû. Elî di zarokatiya xwe de dest 
bi kar kir. Di temenê zaroktî de Elî 
di ofîsa deboyên genim ya Hitîn 
de kar kir. Lê piştî destpêkirina 
şoreşa Rojava û avabûna Komînan, 
Elî berê xwe da xebatê Komîna 
taxa xwe. Di Komîna taxê de, 
xebatên hêza parastina cewherî 
dikir û tevlî hin hevalên xwe bi şev 
û roj parastina taxê dikir. Herwiha 
2 salan di nava komîna taxê de 
ma. Lewra xebatên Elî ji avabûna 
Komîna hat dest pê kirin û têkoşîna 
wî berfireh bû.  

Elî Doko li ser fikra Tevgera 
Azadiyê mezin bû

Elî li ser fikra Tevgera Azadiyê 
di nava malbatê de mezin bû, 
erka welatparêziyê girt ser milê 
xwe. Piştî xebateke baş di nava 
komînê de, xwest xebatên xwe 
berfireh bike, ji bo wê Elî berê 
xwe da Hêza Ewlekariya Hundirîn, 
di heman demê de demeke baş 
ku nêzî 2 salan jî xebat di nava 
Hêza Ewlekariya Hundirîn de 
da meşandin. Lê dema ku Erka 
Xweparastinê li Rojava û tevahî 
Herêma Bakur û Rojhilatê Sûriyê 
hat damezarandin, Elî xwest ji bo 
parastina axa xwe û mezinkirina 
xebatên xwe berê xwe bide Erka 
Xweparastinê. Şehîd Elî di nava 
Erka Xweparastinê de nêzî 7 salan 
xebat kiriye, herî dawî di 3`ê Çileya 
2024`an de di encamê qezayeke 
trafîkê ku li ser rêya navçeya Til 
Hemîsê şehîd bû. Fermandar Elî 
di nava xebatên xwe de bi hizirek 
mezin û heybet bû.
Di derbarê jiyana şehîd Elî Doko 

de dayika wî Nafiya Ibrahîm ji roj-
nameya me re axivî.
Nafiya Ibrahîm diyar kir ku Elî di 
zarokatiya xwe de jîr û jêhatî bû 
û wiha got: “Malbata me di nava 
rêxistinê de mezin bûye, lewra ji 
zaroktî ve Elî hizkirina azadiya welat 
di dilê Elî de şîn bibo. Elî dema ku 
zarok bû zîrke bû, di nava malbatê 
de bi tevger û jêhatiya xwe dihat 
naskirin. Di demekê de rewşeke 
xizanî li ser jiyana me hat, bavê 
Elî jî jiyana xwe ji dest dabû û bar 
hemû bo li ser Elî, lê ev yek qet 
hêza me û ye Elî ne şikand. Elî her 
dem bi bawerî bû. Bi temenekî baş 
di nava kar û xebatên leşkerî de 
xebat daye meşandin. Ti carî tirs 
neketiye dilê wî de, tiştê ku ji Elî re 
bihata xwestin divabo pêk bîne.”

‘Elî xwe deyindarê welatê 
xwe didît’

Dayika fermandarê Erka Xwe-
parastin Şehîd Elî Doko Nafiya 

Ibrahîm axaftina xwe wiha qedand: 
“Elî dixwest her dem kedekê ji bo 
welatê xwe bide, xwe deyindarê 
welatê xwe didît û digot; çima heya 
niha xwîna me jî ji bo welat nerij-
yaye. Her kes ji Elî razîbû. Elî aşiqê 
welat û rêxistina xwe bû û ev yek 
pêk anî, bû fedayê welatê xwe. Bi 
dil û canê xwe kar û xebat ji bo 
welatê xwe dida meşandin. Û em 
serbilindin bi şehadeta Elî, şeha-
deta wî li Rêberê Gelê kurd Rêber 
Apo û tevahî gelên azadîxwaz, li 
Şervanên di çeper pêş de ne û 
bi taybet li wan hevalên ku îro 
di zindana de, berxwedaniyeke 
mezin didin meşandin xwîna Elî 
li wan pîroz dikim.” 

Cîgerê hevserokê Kongra Islama 
Demokratîk li herêma Bakur û 
Rojhilatê Sûriyê Ebdurehman 
Bedirxan diyar kir ku  meha 
Remezanê meha paqijkirina gi-
yan ji hemû gunehaye û mirov 
nêzî xwedê dike û got, ev meh 
meha xêr û paqijiyê ye. 

 Di derbarê hatina meha Remezanê 
de, wate û baandora wê li ser 
civakê Cîgerê hevserokê Kongra 
Islama Demokratîk li herêma Bakur 
û Rojhilatê Sûriyê Ebdurehman 
Bedirxan bersiva pirsên rojnameya 
me da û hevpeyvîn  wiha bû:

- Wate û bandora meha 
Remezanê ji bo civakê çi ye?

 Dema şirîeta Isalamê hat, hemû 
perestinên ku ji mirov hatin xwes-
tin, bi armanc bûn. Tiştekî ku ban-
dora wê li mirov yan civakê nebe 
nehatiye ferzkirin li ser mirov.  Bi 
taybet ji bo Meha Rojiyê xweda  
di ayetên pîroz de dibêje; Ev rojî 
divê sê tiştan di nava mirov de 
çêke, yek jê  tirsa ji xweda  da 
ku gavan ne avêje bi aliyê tiştên 
xerab de, ya duyem  mirov dikare 
di vê meha pîroz de xwe dûrbixe ji  

têkiliyên di navbera jin û mêr de,  
ya sêyemîn  dilovaniyê dixe dilê 
mirov de ku bi feqîr û hejaran hîs 
bike. Herwiha pêxember jî dibêje; 
Armanca rojiyê di nav civakê de 
ew e ku kesek di derheqê te de 
şaş bibe, divê tu lê venegerîne û 
tu bêje; elahume inî saîm. Herwiha 
mirov dikeve dibistanekê ew di-
bistana exlaq e, nêzîkbûna mirov 
ji xweda ve bêtir çêdibe.  Hemû 
tiştên ku di rojiyê de çêdibin  ban-
dora wê li civakê dibe. Herwiha 
tê diyarkirin ku mirov heya çi astê 
dikare xizmeta derdora xwe bike.  
Di heman demê de di vê meha 
rojiyê de fitir hene, ev fitir berî cej-
na Remezanê bi çend rojî ji mirov 
tê xwestin ku belav bike li feqîr û 
hejaran, da ku feqîr jî kefxweşiya 
xwe bikin di roja cejnê de. Rojî 
him bandorê li canê mirov dike, 
nêzîkatiyeke xurt di nav bera wî 
û xweda de çêdibe.

-Di her olekî de rojî hene, 
cûdahiya van rojiyan di 
nav olan de çi ye, herwiha 
sûdmendiyên wê çi ne?
  
Xwedayê dilovan di pirtûka pîroz 
de dibêje; Ey mirovên ku baweriya 
we bi islamê hatiye, rojî li ser we 
hatiye ferzkirin, ku çawa li ser yê 

berî we hetibû ferzkirin. Ev yek 
belgeke ku hemû olên ku beriya 
islamê jî rojî têde hebûn, lê belê 
her olek rojiya  ji aliyê xwarin û 
vexwarinê ve cûda ye. Lê bandora 
hemû rojiyan nêzîkbûna ji xwe-
da ye. Ola Yehûdiya çend rojan 
rojî digrin di wan rojan de wek 
lêborînekî ji xweda dixwazin, heger 
kêmasî kiribin di derheqê ola xwe-
de werin efûkirin.  Herwiha ji roja 
serkeftina pêxember Mûsa re roja 
Aşûrai tê gotin, dema pêxember 
Mihemed derbasî cem wan bû û 
ji wan pirsî sedema girtina rojiyê 
di vê rojê de çiye, diyar kirin ku  
ev roja serkeftina pêxember Mûsa 
li ser Firewn e, em jî rojî digrin da 
ku em şukra xwedê bikin li ser vê 
rojê. Herwiha hin mirovên xwedî 
felsefe wek Bûza li ser rojiya mis-
limana dibêje; Heger tu hewqasî 
bi nefsa xwe karibê ji aliyê xwa-
rin û vexwarinê û tu nefsa xwe 
azad bikê ji xwestekên xwe, ev 
tê wateya ku tu mirovekî dikarê 
bighêjî xwedayê xwe. Herwiha di 

ola filehan de jî Elsewm Elekber 
heye, nêzî 40 rojî rojî digrin, ji 8’ê 
êvarî heya 12’ê nîvroyê rojî digrin.  

 -Wek Kongra Islama 
Demokrat gotina we çiye ji bo 
hatina rojiyê?

 Em wek kongra Islama demok-
rat banga me ji bo hemû mirovên 
bawermend re û ji bo her kesê ku 
li ser royê erdê jiyan dikê, divê 
di meha rojiyê de xwe dûr bixin 
ji tiştên ku zirarê dide nefsa mi-
rov û civaka wî.  Herwiha banga 
me ji hemû bazirgana re ye ku 
alîkar bin bi civatê re, ji ber ku 
di vê mehê de her tişt buha di-
bin, di heman demê gel di aliyê 
madî de gelek astengiyan dibîne, 
lê gava  em bibin destek, em ê 
bikaribin alîkariyê bidin hev. Di 
heman demê de em bang dikin 
ji hemû xêrxwazên li herderî ku 
alîkar bin bi gelên li herêma Ba-
kur û Rojhilatê Sûrî re. Herwiha 
hevalên pêxember Mihemed di-
gotin ku; Çiqasî pêxember yekî 
xêrxwaz û camêr bû di miha rojiyê 
de camêrtir dibû.  Em bi hêvîne 
ku xwedayê mezin vê mehê li ser 
me bi xêr û xweşiyê bigerîne û 
îşele ev rojiya azad kirina mirov 
ji kolrtiya nefsa wî be.

‘Berxwedana 58 rojan berxwedaneke dîrokî 
bû û nayê jibîrkirin’

Rûken Ehmed: Newroza 2024’an wê bibe Newroza Rêber Apo

Endamê Kombenda Efrînê a Civakî, Xelîl Ne’isan diyar kir ku Efrîn di encama  komployeke netewî de bi destê dagirkeriya Tirk û 
çeteyên wê ve hate dagirikirin. Di heman demê de Ne’isan  da zanîn ku  şervanên QSD’ê û gelê Efrînê li Efrînê  li dijî dagirkeriya 
Tirk  58 rojan berxwedaniyeke dîrokî kirin.

Di 18’ê Adara sala 2018’an de  
Efrîn  ji aliyê dewleta Tirk a da-
girker û çeteyên wê ve hat dagir-
kirin. Herewiha têkildarî heman 
mijarê jî endamê Kombenda Efrîn a 
Civakî Xelîl Ne’isan bersiva pirsên 
rojnameya me da û hevpeyvîn jî 
wiha bû:

Dagirkirina Efrînê dikeve sala 
6’an, hûn vê dagirkeriya  ku ji 
hêla dewleta Tirk a dagirker û 
çeteyên wê ve pêk hat, çawa 
dinirxînin?

Di serî de em dizanin ku Efrîn çawa 
li pêş çavê cîhanê hate dagirki-
rin û ev yek bi lihevkirina hêzên 
navnetewî  pêk hat. Hêzên komp-
loger yên ku komplo li ser Rêber 
Apo dan meşandin, bi komplo-
yek din Efrîn radestî dewleta Tirk 
kirin. Lê komploya li ser Rêber 
Apo bi dehan caran mezintir bû 
û dagirkirina Efrînê jî dagirkirina 
parçeyek ji axa Kurdistanê bû  . 
Weke em dizanin, berî ku êriş li ser 
Efrînê were kirin, dewleta Rûsyayê 
rê li pêşiya dagirkirina Efrînê ji 
dagirkeriya Tirk û çeteyên wê re 
vekir. Sedema vê yekê jî ew bû 
ku Rûsya dewleta Tirk a dagirker 
ji NATO’yê derxîne. Li aliyekî din 
jî ji bo ku Rûsya di herêmê de bi 
rêhetî li gorê berjewendiyên xwe 
tevbigere û têkiliyên xwe bi dew-
leta Tirk a dagirker re xurt bike. 
Êdî di encama vê komployê de 
jî  Rûsiya xwe ji Efrînê vekişand, 
derfet ji dagirkeriyê re  vekir û 
Amerîka jî li ser vê yekê erê kiribû. 

Herwiha dewleta Tirk bi 72 firokên 
şer û wekî din bi awayekî hovane 
êrişî Efrîn û gundewarên wê kir. 
Dîroka dewleta Tirk a dagirker û 
Impratoriya Osmanî dagirtî te-
wan in û kiryarên ku di derheqê 
gelên herêmê de pêk anîne sûcên 
dijmirovî ne. Tiştê ku dewleta Tirk 
a dagirker û çeteyên girêdayî wê 
li Efrînê kir jî sûcên şer bûn.

Bi dirêjahiya 6 salan li Efrînê 
kriyarên dijmirovî tên pêkanîn û 
cîhan bi giştî ji vê yekê bêdeng 
e, gelo çima?

Dema ku Efrîn ji aliyê dewleta Tirk 
û çeteyên girêdayî wê ve hatiye 
dagirkirin, Efrîn û gelê wê ji hemû 
waran ve rastê qirkirinê tê. Di 
destpêkê de xwezaya wê dikin 
armanc û şerekî mezin li dijî xwe-
zaya Efrînê dide meşandin. Weke 
em dizanin ku darên zeytûnan li 
cem Efrîniyan pir pîroz e, bi rastî 
em Efrînî van daran mîna zarokên 
xwe xwadî dikin, Lê Ev dagirkerî 
bi hovîtî bi hezarên dare zeytûnên 
ku temenên wan 100 salî, dibin. 

Herwiha van daran dikin êzing û 
dibin bazarên Istanbolê û li wir 
difiroşin. Li aliyekî din jî dewleta 
Tirk a dagirker di warê kiryarên gu-
hertina demografîk de ji destpêka 
dagirkirna Efrîn ve heta roja îro 
jî berdewam e. Dagirkeriya Tirk 
welatiyên ji Idlib, Heleb û koçberên 
filestînî tîne û li Efrînê li warê kur-
dan bi cih dike. Di heman çarço-
veya kiryarên dagirkeriya Tirk û 
çeteyên girêdayî wê jî, bi awayekî 
rojane kal, ciwan, jin û zarokan 
direvînin. Mercê rizgarkirina wan 
jî pereyên gelek in, em baş diza-
nin da ku mirovekî kurd jî li Efrînê 
nemîne ev dagirkerî wisa dike. Ev 
kiryarên ku tên kirin jî ne bi awayekî 
veşartî çêdibin lê belê li pêşiya 
çavên hêzên navnetewî û tevahiya 
cîhanê diqewimin. Ev bêdengî jî 
dikeve xizmeta berjewendiyên van 
dewletên desthilatdar de û ev yek 
jî dûrî nirxên mirovahiyê ye.

Gelê Efrînê 58 rojan li hemberî 
dagirkirinê li ber xwe da, ev 
berxwedana serdemê li dijî 
dagirkeriya Tirk, çeteyên 
girêdayî wê û Rûsyayê bersiveke 
çawa bû?

Berxwedaniya ku 58 rojan li Efrînê 
li dijî Rûsiya, dagirkeriya Tirk û 
çeteyên wê hate domandin berx-
wedaniyeke dîrokî bû. Herwiha 
ev berxwedanî jî tu caran nayê 
jibîrkirin, ji ber ku hêzeke wiha 
mezin ku di nav NATO’ê de dew-
leta siyem e li gor asta hêza xwe. 
Di destpêkê de dagirkeriya Tirk 
texmîn dikir ku ew ê di çend seet 
an, jî rojên hindik de Efrîn bixe bin 

serweriya xwe. Lê bi saya YPG, 
YPJ û piştgirya gel ji hêza xwe ya 
leşkerî re xewnên dagirkeriya Tirk 
û çeteyên wê di rojên destpêkê de 
nehatin pêkanîn. Lê belê şervanên 
me şerekî bêhempa li hember 
dagirkeriyê dan meşandin. Ba-
weriya me bi şervanên me hebû 
û me weke gel piştgirî da rêxistina 
xwe. Lewma 58 rojan berxwedanî 
li dijî hêzeke mezin û çekên herî 
pêşketî hat meşandin. Ev yek jî li 
asta cîhanê bû rojeveke mezin, 
cîhan tev matmayî ma ji lehen-
giya me re. Lê belê di encama 
komployeke navnetewî  de hat 
dagirkirin, em vê yekê jî bi tundî 
şermezar dikin. 

Da ku Efrîn rizgar bibe û gelê 
wê vegerin warê xwe pêwîste 
çi were kirin?

Bi rastî heta ku Efrîn ji dagirkeran 
were rizgarkirin pêwîste Efrînî û te-
vahiya gel kurd asta berxwedaniya 
xwe bilind bikin. Di heman demê 
de baweriya bi hêza xwe xurtir 

bikin. Bila dewleta Tirk a dagirker 
bizanibe hebûna wê li Efrînê ne 
mayînde ye û wê rojek were ku 
Efrîn vegere ji xwediyê xwe re. 
Hêviya rizgarkirina Efrîn û vegera 
Efrîniyan li wargehê wan pir e, tu 
rastî kîjan welatiyekî efrînî were û 
jê bipirse ew ê bibêje em ê vegerin 
Efrînê. Ger hêviyeke wisa di dilên 
me de peyda bibe wê helbet rojek 
were em weke gelê Efrînê vegerin 
warê xwe. Tişta ku ji me tê xwes-
tin ku em bikin, xwerêxisinkirin 
û perwerdekirin e. Rêber Apo jî 
tekez kirye ku bingehê serkeftinê 
xweperwerdekirin û rêxistinkirin 
e. Hetanî em gavên cidî di vî warî 
de bavêjin em ê bikaribin Efrînê 
azad bikin. Di destpêkê de ev erk 
jî dikeve ser milê jin û ciwanan. 
Bi rastî azadiya Efrînê û vegera 
li ser axa bav û kalan hesreteke 
û di dilê hemû Efrîniyan de ye. Ji 
ber vê yekê jî em ti caran hêviya 
xwe bi vegera cih û waran qut 
nakin, em ê her û her ji bo azadiya 
Efrînê ked bidin.

Hevseroka Tevgera Civaka 
Demokratîk (TEV-DEM) Rûken 
Ehmed wiha got: “Newroza sala 
2024’an wê bibe Newroza Rêber 
Apo. Divê em li hemû qadan 
daxwaza azadiya wî ya fîzîkî 
bikin.”

Hevseroka TEV-DEM’ê Rûken Eh-
med diyar kir ku bi Şoreşa Rojava 
re Newroz veguheriye rengê xwişk 
û biratiya gelan û li hemû Bakur 
û Rojhilatê Sûriyeyê belav bûye. 
Rûken Ehmed wiha got: “Em ji 
Newrozên ku li ber zilmê dihatin 
pîrozkirin, gihiştin pîrozbahiyên 
Newroza bajar lê tên xemilandin. 
Afîşên ‘Newroz Pîroz Be’ li her 
bajarekî hatiye daliqandin. Em 
ji Newrozên Qedexekirî, ber bi 

Newrozên azad ve meşiyan.”
Rûken Ehmed ji ANF’ê re axivî 
û diyar kir ku Newroz rojeke 
nû ye ku serhildana li dijî tarîtî, 
zilm û bêedaletiyê çêbûye; New-
roz lûtkeya têkoşîna ji bo azadî, 
demokrasî, edalet û wekheviyê ye. 
Rûken Ehmed ev tişt got: “Bi berx-
wedana li zindana Amedê Newroz 
hîn bi watetir bû. Mazlûm Dogan 
di hucreyeke yekkesî de, bi sê 

zilkên şixartê Newroz pîroz kir û 
agirê Newrozê bi agirê bedena xwe 
gur kir. Newroz bi hevrêyên mîna 
Zekiye Alkan, Rahşan Demîrel, 
Ronahî û Bêrîvan re gihişt lûtkeyê. 
Van hevrêyan bi gotina ‘hûn dika-
rin Newrozan qedexe bikin, zilmê 
bikin lê hûn nikarin ruhê me yê 
berxwedêr dîl bigirin’, bedena xwe 
dan ber agir.
Rûken Ehmed bi bîr xist ku Newroz 
mîna li Rojhilat, Başûr û Bakurê 
Kurdistanê li Rojavayê Kurdistanê 
jî bi şert û mercên zehmet tê 
pîrozkirin û destnîşan kir ku bi 
Şoreşa Rojava ya 19’ê Tîrmeha 
2012’an re Newroz veguheriye 
rengê xwişk û biratiya gelan û li 
hemû Bakur û Rojhilatê Sûriyeyê 
belav bûye. Rûken Ehmed ev tişt 

got: “Em ji Newrozên ku li ber 
zilmê dihatin pîrozkirin, gihiştin 
pîrozbahiyên Newroza bajar lê tên 
xemilandin. Afîşên ‘Newroz Pîroz 
Be’ li her bajarekî hatiye daliqandin. 
Em ji Newrozên Qedexekirî, ber 
bi Newrozên azad ve meşiyan.”

‘Newroza îsal jı bo azadiya 
fîzîkî ya Rêber Apo tê 

pîrozkirin’

Rûken Ehmed anî ziman ku 
pêngava “Ji Abdullah Ocalan 
re azadî, ji pirsgirêka Kurd re 
çareserî” bi Newrozê re gihiştiye 
lûtkeyê û got: “Îsal ji bo azadiya 
fîzîkî ya Rêber Apo û çareseriya 
pirsgirêka Kurd tê pîrozkirin. Ev 
pêngav wê bi Newrozê re bigihi-

je lûtkeyê. Armanca me di sala 
2024’an de pêkanîna azadiya fîzîkî 
ya Rêber Apo ye. Paradîgmaya 
Abdullah Ocalan bû gerdûnî. Gelên 
cîhanê ji bo azadiya fîzîkî ya Rêber 
Apo têdikoşin.”

‘Em biherikin qada Newrozê’

Rûken Ehmed qala girîngiya 
tevlîbûna Newrozê kir û ev bang 
kir: “Newroz roja bilindbûna dengê 
azadiyê; roja bi dawî anîna li tecrîd, 
zilm û desthilatdariya mêtinger 
e. Lewma divê her kes bi vî ruhî 
biherike qada Newrozê. Divê em 
ji bo azadiya fîzîkî ya Rêber Apo li 
qada Newrozê dengê xwe bilind 
bikin.

Newroza 
2024’an 
pîroz be

Hafiz Ahmet Turhalli 

2724 salin Newroz tê pîroz kirin. 
Gelên bindest ên Rojhilata navîn 
û gelên Qafqasiya vê cejnê pîroz 
dikin. Weke xwe nûkirina xwezayê û 
herikandina jiyanê jibona zindîbûna 
destpêka xwezayê tê diyar kirin. Her 
çiqas ev tişt rastiya xwe hebe jî, lê 
di bingeha xwede ruhê Newrozê û 
Miletê Kurd afirandiye  wateyekî 
civakî û sîyasî lê pêçandiye. Wa-
teya wê ya rasteqînî jî divê li-
gor Mirovahiyê be. Lewre ji bo 
Mirovahiyê tiştê herî bi qîmet azadi-
ye. Jiber bi hebuna azadiyê însan jî, 
wek xwezayê xwe nujen dike û rugeş 
dibe. Ji Fîrdewsî bigre heta nivîskar 
û lêkolînerên roja me ya îroyin, 
nivîsên di derbarê Newrozêde hene 
ew nêrîna me piştrast dikin. 
Roja meya îro  de jî, yê Newrozê 
zindî dike û li gor bingeh û armanca 
Newrozê pîroz dike mîlletê Kurde. 
Ev sed salê dawiyê û bi taybet ev 
pêncî salên ku em dîroka Newrozê 
ya zindî dijîn û dişopînin wateya 
Newrozê ya rasteqînî Kurd dijîn û 
dixwazin bidin jiyîn. 
Jibo zindî kirina ruhê Newrozê, 
bizava Netewa Kurd bi deh hezaran 
Cangorî dan û niha jî ev qurbanî bê 
navber berdewame. Dehhakên hem-
dem weke Erdogan Hamaney, Beşar 
û Al- Sudanî xwîna xort û keçen 
Kurdan bê navber dirijînin. Dewle-
ta kemalîst bi kuştin û wêrankirinê 
têr nebuye û ev çend salên dawiyê, 
dixwaze vê cejna berxwedanê, ji 
naveroka wî valake û bike cejna 
Nijadperestiyê. Ev taybetmendiyek 
dîrokî ya Desthelatdara ne. Dema 
beramber tekoşîna gel têk diçin, serî 
livê rêbaza qirêj û nerewa didin. 
Çawa di dîroka me da Ol û Raman 
jibo desthelata xwe bikar anîne, 
nehajî daxwaza tiştên jibo gel çavka-
niya liv û tevgerê, dixwazin dijî gel 
bikar bînin. Buyerên dij desthelata 
wane, an xeteriyek jibo desthelata 
wan peyda dikin, dixwazin berovajî 
bikin, ger bi ser nekevin, wêca wan 
ji naveroka wan durxînin.
Heta çend sal berêjî di dewleta Tirk 
de Newroz qedexe bu. Bi taybet 
binavê Ola Îslamê pîrozkirina 
Newrozê weke heram û qedexe bi-
nav dikir û kesên ev Cejn pîroz bikra 
weke Kafir binav dikir û kuştina 
Mirovan helal dikir.  Jibo dijiyatî 
û alternatifa Newrozê, binavê Ola 
Îslamê Mewluda pêxember bi deste 
dewletê organize dikir. Ev lêystikên 
hanê hemu hatin puçkirin. Nehajî 
kesên jiber Newroz pîroz dikirin 
dihatin qetil kirin weke ne Kurd 
dixwazin nîşan bidin. Qatilên wan jî 
weke ehle Newrozê werin pênase ki-
rin. Ev qirêjî û bê exlaqiya dewletan 
li ber çavên me zindî tê jiyin. Neha 
kesên jibo mafê Kurd û Kurdîstanê 
millete me qetil dikir, desthelat dix-
waze wan weke xwadiyê doza Kurd 
û Kurdîstanê bide nîşandan.
Carna mirov dixwaze qîr bike: 
Ma mirov çawa dikare ewqas 
qirêj û bê exlaqbibe. Desthelat û 
berjewendiyên takekesî karin Miro-
van ji mirovahiyê derînîn. Qur’an 
dibêje “Hey Hat”: Ev rewş ‘esfeleî 
safilîne, (taqa herî jêrîn) jivê rewşê 
bê exlaqtir rewş nîne! Divê gelê me 
van qirêjî û bê exlaqiyan bibîne û 
xwe jê durxîne. 
Cejna milletê me yên berxwedêr ku 
bi ruhê Newroza rasteqînî, Newroz 
pîroz kirin û Newroz vegerandin 
wateya wê ya dîrokî Newroza wan 
pîrozbe. 
Biherikin qadên Newrozan, 
hilweşînin Textên Dehhakên derew-
ker.

Reşo Mihemed/Qamişlo

Berçem Silêman/Qamişlo

Ronaz Silêman/Qamişlo

Komkujiya Helebce dîroka herî bi êş ya 
mirovahiyê ye

36 sal di ser Komkujiya Helebceyê ku di dîroka mirovahiyê de weke êrişa herî mezin a kîmyewî ya li dijî sivîlan tê 
pênasekirin, derbas bûn. Şopên Komkujiyê hîn jî wek roja yekem di dilê mirovahiyê de teze ye. Ew yek ji qirkirinên etnîkî 
yên herî mezin yên sedsala 20’an e ku bi çekên kîmyewi  hatine kirin. Di roja îro de jî komkujiyên li dijî kurdan yê bi 
çekên kîmyewî berdewame, lê vê carê jî bi destê dagirkeriya Tirk tê kirin.

Di 16`ê Adara 1988`an de, bi fer-
mana Serokkomarê berê yê Iraqê 
Sedam Husên ji ezman bombeyên 
kîmyewî li ser Helebceyê hat avêtin. 
Di komkujiya ku herî kêm 5 hezar 
kesan canê xwe ji dest dan, zêdetirî 
10 hezar kesan jî birîndar bûn.
37 sal ji salvegera Komkujiya He-
lebce ye ku di dîroka mirovahiyê de 
weke êrişa herî mezin a kîmyewî ya 
li dijî sivîlan tê pênasekirin. Şopên 
Komkujiya Helebce hîn jî wek roja 
yekem di dilan de teze ye. Kom-
kujiya Helebce yek ji qirkirinên 
etnîkî yên herî mezin yên sedsala 
20’an e ku bi çekên kîmyayî hatine 
kirin. Piştî Hîroşîma û Nagazakî, 
Helebce û niha jî li dijî gelê Kurd 
çekên kîmyayî tê bikaranîn.

Erdîngariya Helebce

Navçeya Helebce ya ji 1599 km. 
çargoşe rûberan pêk tê, 75 km. 
dikeve başûrê-rojhilatê Silêmaniyê. 
Ji nivîs û belgeyên dîrokî diyar 
dibe ku Helebce gelek caran 
rastî wêrankariyên xedar hatiye. 
Cara dawî 1650’yan bajar jinûve 
tê avakirin û 1889’an dibe navçe. 
Helebce ji navenda wê û bajarokê 
Sîrwan, Xurmal û Biyare pêk tê.

Gavbigav çûna ber bi 
komkujiyê ve

16`ê Adara 1988’an 20 balafirên 
şer yên MIG-23, yên rejima Iraqê 
çekên kîmyayî bi ser Helebce 
de barandin. Cara yekê bû ku 
dewletekê di nava sînorên xwe de 
çekên kîmyayî dibarandin. Artêşa 
Iraqê 2 rojan berî kîmyabaranê, 
derdora Helebce dabû ber bi roket 
û hawanan. Şahidên komkujiyê 
wiha axivîn: “Bombe bi giranî bi 
ser navenda navçeyê de dihatin 
barandin. Ji bo ku ti kes nikaribe 
derkeve, riyên ketin û derketinê 

dihatin bombebarankirin.”
 Di serî de ev yek di navbera Tir-
kiye, Îran û Îraqê de hatibû plan-
kirin. Wê çawa bikin û çawa hewl 
bidin hatibû axiftin. Deme ku heta 
16`ê Adara di sala 1988`an de 
êdî hêzên Îraqê dest bi qetilkiri-
na kurdan kir. Bi çekên kîmyewî 
ji aliyê hêzên îraqê hatina bi kar 
anîn. Ev çêkên ku bi kar anîn jî, ji 
Hollanda hatibûn îraqê ve. Almanya 
jî haya wî kêlîkê hinek çekên wiha 
tiransferî Îraqê kiribûn.

Kîmyayê hatî bikaranîn û ban-
dora wan

Gazên jehrê yên di komkujiyê de 
hatin bikaranîn; Sarîn, Tabon û 
Xerdel (VX) bûn ku bandora wan 
li mejî, hundir, bêhndan û çerm 
dikir.
Kena la  BBC ya B i r î tan î 
Kîmyabarana Helebce wiha ra-
gihand bû “Roja Çarşemê zêdetirî 
20 balafirên şer ji du aliyan ve 
bajarê Helebce bomberan kirin. 
Piştî bombebaranê ewreke reş, 
spî û zer wekî bablîsokê bi qasî 
50 metrî bilind bû û bêhna gazê 
ya weke bêhna sîran ji hewayê 
dihat.”
Di dîmenên piştî bûyerê hatin ki-

şandin de, tê dîtin ku gelek şêniyên 
navçeyê li hundir û derveyî malan, 
li kolanan û hewşên malan ji ber 
gazên jehrî canê xwe ji dest dan. 
Hin ji wan jî hewl dan bi wesatên 
xwe birevin, lê di nava wesaitan 
de canê xwe ji dest dane.

Cangoriyên Komkujiyê

Di dema bomberana çekên kîmyayî 
de, li cem şêniyên Helebce derbarê 
xweparastina ji gazên jehrî de ti 
agahî nebûn. Herwiha amûrên 
tenduristiyê jî li ber destê wan 
nebûn. Li gorî amarên li ber 

dest, berî komkujiyê 70`ê hezar 
kes li navçeyê dijiyan. Lê nayê 
zanîn di dema bombebaranê de 
li navendê jimar çiqas e, lewra 
berî kîmyabaranê hin derketibûn.
Ti kesî nikariya amarên vê 
komkujiyê bi temamî eşkere û 
zelal bike. Lê gorî amarên hatin 
bidestxistin zêdetirî 5 hezar kes 
şehîd bûne. Li gorî amarên wê 
demê, ji sedî 75 ji qurbanan jin 
û zarok bûne. Herwiha zêdetirî 
10 hezar kes jî birîndar bûn. Pi-
raniya birîndaran jî pişt re ji ber 
nexweşiya mejî, derûnî, bêhndan, 
ketina çerm û nexweşiyên cuda 
giyanê şehîd bûne. Heta niha jî 
bandora wan gazan li ser nifşên 
nû dewam dike. Hê jî gelek zarok 
astengdar ji dayîk dibin.

Piştî komkujiyê, şerê Îraqê yê 
duyemîn

Piştî ku komkujiyê şerê Îraqê yê 
duyem dest pê kir û bidawî bû. Di 
wê demê de ji pir mirovê kurd ji 
ber ku li kurditya xwe xwedi der-
ketin hatina kuştin. Gelek ji wan, 
bi sedeme ku alikarî dana hêzên 
Amerika hatina kuştin. Ji xwe ji 
ber vê yekê, kurd li herêmê bûna 
armanc.
Kurdan. li hêzn herêmê baweri-
ya wan nîne. Ji ber vê yekê, pir 
baweriya xwe bi hêzên Amerika 
Anîn  ku piştî ew hatina Îraqê, li 
wir wan rêveberiya xwe avakirin. 
JI vê avakirina Tirkiye, Îran û Sûrî 
ji pir ne rehet bûn. Piştî şerê Îraqê 
yê duyemîn, di bin navê “li berx-
wadanan” de hêzên Îraqî yên ku 
Hêzên Amerîkî ji dikujin û bomba 
ji di teqînin ji aliy Tirkiye, Îran û 
Sûrî ve hatina demazirandin. Wan 
li başûrê kurdistanê jî pir bomba 
dana teqandin. Amerika ku heya 
wê ji van hêzên ku tirkiye, Îran û 
Sûrî avakiribe jî, weke ku heya 
wê ne be tevgereha.

Di qada navneteweyî de nas-
kirin û erêkirina komkujîye 

Helebce

Di qada navneteweyî de naskirin 
û erêkirina wê pir girînge. Ku bû, 
komkujî û jenosîdên nû yên ku 
wê li ser serê kurdan bibin wê 
bigirê. Wê li Tirkiye, Îran û li Sûrî 
ji pêşiya komkujiyên nû bigirê. Li 
tirkî, îran û sûrî hê jî pirsgirêka kurd 
ne hatiya çareserkirin, ev jî, heya 

ku deriyê komkujiyên nû veke ku 
çareserkirin nebe, bêguman wê 
veke jî. Ji bo pêşya wan komkujiyên 
ku di paşarojê de bibine bê girtin, 
di qada neneteweyî de û di BM 
de û di neteweyên yekbûyî de bê 
naskirin, ji bo vê yekê pir girînge. 
LI tirkî îran û sûrî dîrokeke komku-
jiyan ya li hemberê kurdan heya. 
Ev yek, hê ne hatiya ji bîr kirin û 
ne di demeke dûr bû. Di demên 
nêzîk de bû. Ev yek ji li ber çava.

Bêdengî û rûreşiya civaka 
navneteweyeyî

Welatên biyanî, rêxistin û civakên 
navneteweyî li hemberî vê qirkirinê, 
bêdengî hilbijartin û ti piştgirî jî 
nedan gel. Lê hin rêxistinên 
siyasî û civakî yên Kurdistanê, 
Kurdistaniyên li derveyî welat, bi 
xebat û çalakiyên xwe raya giştî 
ya cihanê ji vê qirkirinê agahdar 
kirin. Sala 2003’yan piştî Iraq ji 
aliyê Amerîka ve hat dagîrkirin yek 
ji sûcên sereke ku rêjîm û serokê 
wê Sedam pê dihatin sûcdarkirin, 
Jenosîda Helebce ya berdewa-
ma Enfalê bû. Wek jenosîd nasîna 
komkujiya Helebce û Enfalê di 
qada navneteweyî de, ji bo gelê 
Kurdistanê girîng e. Lewra ji bo 
zelalkirina komkujiyên sedsala 
20’an li her çar parçeyan hatîn 
serê Kurdan derfetek e. Dewle-
ta tirkî li ber çavê cîhanê dîroka 
Sedam dubare dike û li dijî gel û 
gerîla çekê kimyayî  bi kar tîne.
Dagirkeriya tirk jî bi dehê salan e 
komkujiyên mîna ya Helepce dike. 
Ji sala 1986 haya 1999’an, ser 60 
hezarî re Kurd kuştine û ser 40 
hezar kurdî re jî hatine windakirin. 
Herwiha nêzîkî 20 hezarî nivîskar û 
rojnemavan û mirovên navdar yên 
Kurd hatina kuştin û windakirin. 
Dewleta tirk di dagîrkirina Efrîn û 

Serêkaniyê de gaza kimyayî bi kar 
anî ku ev hat teqezkirin, lê dîsa 
dewletên cîhanê bêdeng man.
Ev êrîşa nemirovane ku bi navê 
Komkujiya Helebceyê kete dîrokê, 
qonaxa herî bi êş û dawî ya 
Jenosîda Enfalê bû ku rejîma Beas 
a bi serokatiya Sedam Husên di 
navbera salên 1986-1989`an de 
bi awayekî sîstematîk li Başûrê 
Kurdistanê li dijî gelê Kurd pêk 
anî. Jenosîda Enfalê di 12`ê Adara 
1986`an de dest pê kir û di 7`ê 
Hezêrana 1989`an de bi dawî bû, 
182 hezar Kurd hatin qetilkirin, 4 
hezar û 500 gund û 30 bajarok 
hatin kavilkirin, mizgeft, dêr û 
îbadetxane hatin wêrankirin.

Gaza bi “bêhna sêvan” bajar 
dorpêç kir

Dema êrişa duyemîn dest pê kir, 
bêhneke xurt belav bû. Kesên ku 
bûne şahidê wan kêliyan dibêjin 
ku gaza bi “bêhna sêvan” di 
bombeyên ku bi ser bajêr de ke-
tine, di nava çend deqeyan de li 
nav bajêr belav bû. Giyandarên 
Helebceyê yên ku bêhna gazên 
weke xerdel, sarîn û VX yên di 
bombebaranê de hatine bikaranîn 
çû wan, yek bi yek ketin erdê.
Li gorî rapora Rêxistina Tenduristiyê 
ya Cîhanî (WHO), ev êrişa kîmyewî 
heta niha bûye sedema mirina 
zêdetirî 43 hezar û 753 kesan û 
seqetbûna zêdetirî 61 hezar kesan. 
Tîma Pizîşkên Sînornenas ku di 
destpêkê de gihîştin cihê bûyerê, 
bikaranîna gaza xerdelê piştrast 
kir. Ev tîma pizîşkên Belçîkayî û 
Hollandî ragihandin ku dibe ku 
di nav jehrên ku hatine bikaranîn 
de siyanur hebe. Hin birîndarên 
komkujiyê bi nexweşiyên domdar 
re rû bi rû mane.

Efrîn; Warê zeytûn û aştiyê 
veguheriye navneda sûcên dijmirovî

Bi pilangeriyeke Navneteweyî Bajarê Efrînê yê Rojavayê Kurdistanê piştî 58 Rojan ji berxwedaniyê 
di 18’ê Adara 2018’an de ji aliyê dagirkeriya Tirk û komên çete yê girêdayî wê ve hat dagirkirin. Warê 
zeytû û aştiyê, 6 sal in di bin lepên dagirkeriyê de ye û veguheriya navnenda sûcên dijmirovî.

Herêma Efrînê yek ji herêmên  herî girîng 
ji Rojavayê Kurdistanê  û tevahiya Sûriyê 
ye, ji 7 navçe û 366 gundan pêk tê, her 
wiha ji sedê 97 niştecihên wê kurd in û 
wike herêmeke kurd a resen tî naskirin.
Efrîn bi xwe herêmeke Çiyayî ye û di milê 
xwezayî, dar û daristanên xwe yên ji hemû 
cûreyan gelekî zengîne. Bi taybet bi darên 
Zeytûnê navdare û di Kurdistanê de bi 
warê zeytûnê tê naskirin. Gelê Efrînê di 
aliyê aborî de piştpêrastkirina xwe li ser 
berhemên zeytûnan e û ev dibe weke 
jêdareke fermî ya gel û herêmê. Herêma 
Efrînê ji sedî 90 ji darên zeytûnê pêk tê û 
li gorî ku hatibû tesbîtkirin nêzî 19 milyon 
darên zeytûnan beriya dagirkeriyê li Efrînê 
hebûn.  Sûriyê di aliyê berhemdana Zeyta 
Zeytûnan di cîhanê de di rêjeya 6’mîn de 
dihat naskirin. Lê belê ev yek piştî dagir-
kirina Efrînê nema û bi hezaran ji darên 
zeytûnan yên ku temenê wan zêdetirî 500 
sal e hatin qutkirin û talan kirin. 
Efrîn piştî Şoreşa 19 ê Tîrmehê û bi 
îlankirina Rêveberiya Xweser bû herêma 
herî ewle û serbixwe, gelek koçberên 
Sûriyê pêşwazî kirin û xwedî kirin. Efrîn li 
ser esasê îdeolojiya azadiyê û paradîgmeya 
demokrasiyê hemû ol û netew bi hev re 
li ser esasê wekheviyê jiyan dikirin, her 
wiha Efrîn di demeke kin de karîbû bibe  
herêmeke pêşketî him di aliyê aborî him 
jî di aliyê pir rengiya ku di nava xwe de 
dihewand.

20’ê Çileya 2018’an û destpêka 
êrîşên dagirkeriyê

Herîma Efrînê ji ber girîngiya cihê wê ya 
stratrjîk, zengînbûna sererd û binerda wê, 
her wiha ji bo têkbirina rengê Rêveberiya 
Xweser û qirkirina gelê Kurd, dagirkeriya 
Tirk û bi hevkariya komên çeteyan yên 
girydayî wê bi pilaneke navnetewî di 20’ê 
Çileya 2018 an de êrîşa qirkirinê ya bi 
navê (Şaxa Zeytûnê) li ser gel û herêma 
Efrînê de pêk anî. Di 20 ê Çile de dagir-
keriya Tirk 72 balafirên şer li ser esîmanê 
herêmê de rakirin, navenda Efrînê tevî 
7 navçeyên wê bi hovîtiyeke herî dijwar 
hatin hedefgirtin. Di êrîşên dagireriya 
Tirk de faşîzma Tirkiyê bi teknîkên kujer 
yên herî pêşketî herêma Efrînê armanc 
kir. Faşîzma Tirkiyê di êrîşên xwe de 
tavahî gelên sivîl armanc kir û bi sedan 
komkûjiyên bi belge pêk anîn.  

Berxwedana Serdemê

Berxwedaniya herêma Efrînê bi Berx-
wedana Serdemê hat pênasekirin. Ji 
ber Efrîna biçûk ya ku di gelek welatên 
cîhanê de nedihat naskirin hêza 2’emîn 
di NAT’ê de bi hemû çek û teknîkên xwe 
yên serdemê êrîşî wê kir. Ji van êrîşan 
wêdatir gelê Efrînê tev şervanên xwe ve 
destana berxwedaniyê ya gelê Kurd careke 
din ji dunayê re nivîsandin. Berxwedaniya 
Efrînê ya ku 58 rojan domandiya yekemîn 
car bû ku di cîhanê de têkoşîna hebûn 
û nebûnê li hember hêzeke cîhanî tê ra-
ber kirin. Di oxira vê berxwedaniyê de 
bi hezaran gel, şervan û zarokên bi çûk 

şehîd bûn. Qelenê welatparêziyê giran 
bû û diviya bû li ber her dareke zeytûnê 
şervanek bihate zayîn. Ji ber vê yekî jî 
li hember dagirkeriyê û komên çeteyan 
dayîkên Efrînê tevî şervanên xwe bûn 
mertalên zindî. 

Piştî berxwedaniya 58 rojan 300 
hezar kes koçber bûn 

 Berxwedana gelê Efrînê ya ku 58 ro-
jan li ber xwe daye, di encama biryarên 
navnetewî ya  pêkanîna qirkirineke giştî 
gelê Efrînê bi darê zorê mecbûr ma ji 
Efrînê derkeve û berê xwe bide herêma 
Şehbayê ya ku weke gundewarên Bakurê 
Helebê tê nas kirin bibin. Zêdetirî 300 he-
zar kes ji gelê Efrînê koçber bûn, piraniya 
gelê Efrînê li herêmên Şehbayê, Til Rifet, 
gundewarên navçeya Şêrawa ya girydayî 
bajarê Efrînê her wiha beşek ji malbatên 
Efrînê berê xwe dan herêmên Bakur û 
Rojhilatê Sûriyê. Li herêma Şehbayê 5 
kampên derbiderên Efrînê hatin avakirin 
(Kampa Berxwedan, Serdem, Veger, Efrîn 
û Şehba). Bê guman li tavahî gundên 
herêmên jî ev gel bi cih bû. 
Herêma Şehbayê di sala 2016’an ji aliyê 
hêzên YPG û YPJ ê ji bin destê terora 
DAÎŞ ê hat rizgarkirin. Ji ber vê yekê jî ev 
herêm ji aliyê hêzên Rêveberiya Xweser ve 
dihate parastin û bi rêve birin. Rêveberiya 
Xweser û gelê Efrînê di bin şert û mercên 
zehmet yên pêvajoya koçberiyê de xwe 
cereke din birêxistin kir û qonaxa duyemîn 
ya Berxwedana Serdemê destpêkirin. Di 
qonaxa duyemîn de xwe bi rêxistinkirin; ji 
tavahî cîhanê re hat îsbat kirin ku  tavahî 
xebat û jiyana ku bê meşandin wê ji bo 
vegera ser axa Efrînê be û dest ji dozê 
wê neyê berdan. Lê kêlek ku gelê Efrînê 
xwe li herêma Şehbayê birêxistin dikir, 
dagirkeriya Tirkiriyê û komên çeteyan 
di Efrînê de dest bi talan kirin û qirkirina 
çandî kir.   
Dagirkeriya Tirkiyê û komên çeteyan di 
dîroka 18’ê Adara 2018’an de serweriya 
xwe li ser Efrînê îlan kirin û êdî dest bi 
guhartina demografîk, kuştin, revandin, 
talankirin, qirkirin û destdirêjiya li sererd û 
binerdê wê kirin û zêdetirî 400 hezar kes 
li Efrînê li şûna gelê resen hatin bicih kirin. 
Di 6 salan de li gorî belgeyên Rêxistina 
Mafê Mirovan Efrîn- Sûriye ev hatine 
tesbîtkirin.

Di 6 salan de 784 kes hatine kuştin 

 Dagirkeriya Tirkiyê û komên çeteyan bi 
dirêjahiya 6 salan ji dagirkeriyê di herêma 
Efrînê de, zêdetirî 683 kes hatin kuştin, 
li gorî ku hatiye belgekirin ji wan 65 kes 
di bin îşkenceyê de hatine kuştin. Her 
wiha 101 jin û keçên temen biçûk hatine 
kuştin ji wan 10 jin xwekuştin û 74 jin jî di 
encama destdirêjiya cinsî de katine kuştin. 

Revandin 

Komên çeteyan di Efrînê de gelek rê û 
rêbazên revandinê li ser gelê resen yên 
herêmê pêk anîn. Ji kal û pîran bigire 
heyanî zarokên biçûk bi hincetên cuda 
dihatin revandin û ji bo serbestberdana 
wan berdêl ango baceyên darayî dix-
wastin. Zêdetirî 9 hezar û 118 kes hatine 
revandin, ji wan hezar û 15 jî jin û keçikên 
temen biçûk in, her wiha çarenûsa 300 
jin heyanî vê kêliyê ne diyar e.   

Malên mêtîngeriyê 

Dagirkeriya Tirkiyê bi serweriya xwe li ser 
herêmê ji yekemîn gavên ku avêtine gu-
hartina demografiya herêmê bû, bê guman 
ev guhartina demografî di gelek aliyan de 
hatin pêkanîn. Yek ji wan gavan jî avakirina 
malên mêtîngeriyê ye. li gorî Rêxistina 
Mafê Mirovan di gîştî herêma Efrînê de ji 
destpêka dagirkirinê de zêdetirî 32 mal 
û kampên mêtîngeriyê hatine avakirin. 
Ev malên mêtîngeriyê bi destekdayêna 
Rêxistinên Erebistanê yên (Xelîcî), Filistînî, 
Kiwêtî û Qeterî hatin avakirin.  niha hej-
mara Ereban û malbatên çeteyan nêzîkî 
900 hezar kirin e, bi giştî rêjeya Ereban di 
Efrînê de jisedî 77 derbas kiriye û Kurdên 
resen ji sedî 20 tenê mane. 

Qutkirin û şewitandina daran 

Efrîna ku bi xweza, demsalên xwe yên 
fêkiyan, dar û daristan  xwe yên zêde 
dihat naskirin. bi dagirkeriyê re xwezaya 
Efrînê bi taybet hat talan kirin. dagirkeriya 
Tirkiyê bi hezaran ji darên zeytûnan ji binî 
de hilkirin û derbasî sînorên Tirkiyê kirin 
da ku li wir berhemên zeytûnan bigire. 
Komên çeteyan û faşîzma Tirkiyê darên 
hemwelatiyên resen li pêşiya çavên wan 
qut kirin û bi wan daran tîcareta êzingan 
kirine. her wiha zevî û darên kesên ku 
koçber bûne bi temamî hatin desteser 
kirin û qutkirin. Li gorî ku hatiye belgekirin 
di 6 salan de zêdetirî 400 hezar darên bi 
berhem û daristan hatine qutkirin û 15 
hezar darên bi berhem jî hatine şewitandin. 
Her wiha bi hezaran darên daristanan 
û zeviyên çandiniyê hatine şewitandin. 

Talankirina şînwaran  

Cihên dîrokî yên Efrînê bi temamî ji aliyê 
faşîzma Tirkiyê û komên şeteyan ve hatin 
talankirin. Ev talankirin bi armanca diziyê 
û talankirina dîroka kevnar hatin kirin. 
zêdetirî 75 Tilên dîrokî hatin talankirin 
û xirabkirin, her wiha zêdetirî 59 cihên 
dîrokî û zêdetirî 28 mezelên olî û gorên 
kevnar hatin talankirin. Ji navdartirîn cihên 
ku hatine talan kirin (perestgeha Ayîn 
Dîwar, Şikefta Duderî, Gora Mar Maron 
û Nebî Hurî).

Polîtîkeyên guhartina demografî

Ev belgeyên ku tavahî pîvanên navnetewî û 
mirovî binpê dikin, di van xalan de guhatina 
demografiya herêm û nasnameya herêmê 
nehat sekinandin. Di bin bêdengiyeke 

navnetewî de faşîzma Tirkiyê xwest herêma 
Efrînê weke herêmeke Tirkî bide nîşan 
kirin. ev yek jî bi ferizkirina zimanê Tirkî, 
leyreya Tirkî, guhartina navên gunan, 
dukan, dibistan, rê û çarxereyên Efrînê, 
nexweaşxane û guhartina nasnameyên 
hemwelatiyan hat kirin. 
Di navenda bajarê Efrînê de hemû navên 
dukanan û cihên fermî bûn Tirkî. Mînaka 
wê jî Hola Azadî bû (Etetur), çarxereya 
Newroz bû (Salah El dîn), Çarexereya 
Watanî bû (18’ê Adarê), çarxereya Kawayê 
Hesinkar bû (Şaxa Zeytûnê). Her wiha 
li tavahî herêmê bi zimanê Tirkî dibistan 
û zanîngeh hatin vekirin, û li ser cil û 
dibistanan ala Tirkiyê hatin rakirin.

Ferizkirina ola Îslamî li ser Êzîdiyên 
Efrînê

Li gorî peymanên navnetewî û mîsaqên 
USE azadiya olan û baweriyan heye. Lê 
faşîzma Tirkiyê û komên çeteyan gelê 
Êzîdî bi darê zorê dikin ku bibin musliman 
û dev ji baweriyên xwe berdin. Her wiha 
mezel û cihên baweriya ola Êzîdî hatin 
talankirin, bi vê yekê dagirkeriya Tirkiyê 
pîvanên navnetewî binpê dike.

`Tavahî belgeyên ku hatine kirin, 
Tirkiyê zagonên navnetewî 

binpêkiriye` 

Girydayî salvegera 6’mîn a dagirkirina 
Efrînê ji aliyê faşîzma Tirkiyê ve, her wiha 
kiryarên ku tên pêkanîn Parêzer Cibraîl 
Mistefa ji rojnameya me re axivî û wiha 
got: “Dagirkeriya Tirkiyê di Efrînê de dew-
leteke dagirker e û ni armanca qirkirina 
gelê Kurd û pêkhateyên ku tê de jiyan 
dikirin derbasî Efrînê bûye. bê guman ev 
pilanên Faşîzma Tirkiyê yên demdirêjin 
û xwest bi vê yekê hebûna xwe li ser 
tunebûna gelê Kurd bide avakirin. li gorî 
zagonên navnetewî û tûziknameyên cîhanê 
bi taybet li gorî hevpeymana Layahî ya 
sala 1907 diyar dike ku erk û misyona 
dsgirkeriyê di herêma ku dagir dike de 
çi ne. di nava wê peymanê de divê hemû 
maf û hiquqên hemwelatiyên resen bên 
parastin, her wiha divê herêm ji dîroka 
xwe neyê durxistin û parastina dîroka 
herêmê bê kirin. Lê tişta ku heyanî niha 
hatiye belgekirin diyar dike ku dagirke-
riya Tirkiyê tavahî zagonên navnetewî 
derbas bike”.  

`Pêşeroja Efrînê di metirsiyê de ye`

Cibraîl diyar kir ku ger dagirkeriya Tirkiyê 
bi vê awayî berdewam bike pêşeroja Efrînê 
di metirsiyê de ye û wiha got: “Mixabin 
heyanî vê kêliyê û rûxmî hemû binpêkirin, 
kiryar, guhartina demografî û sûcên şer 
ku tên pêkanîn. Lê Civaka navdewletî û 
bi taybet Desteya Neteweyên Yekbûyî li 
hember Tirkiyê tu bertek nîşan nedaye û 
weke dewleteke dagirker jî nehatiye diyar 
kirin. bi derbasbûna 6 salan ji dagirkeriyê 
û berdewamiya siyaseta qirkirina gel û 
nasnameya gelê Kurd û ya herêm Efrînê, 
divê her kes di wê zanebûnê de be ku 
pêşeroja Efrînê Çiyayên Kurmênc di metirsî 
û xeteriyê de ye.”

FENER

Idrîs Henan

Birînên me 
şoreşgerên 
tolhildêr zîl 

didin

Dema ku êşa mirov parçeyekî wî be, bi 
janan re dibe yek beden û di nava hev 
de, bi kapasîteya mirovekî nûzayî re li 
hawîrdora xwe, bi sosret temaşe dike. 
Gelekî temenê wî hezarê salan derbas 
kiriye, her rûbirûyî kêliyên hebûn û 
nebûnê maye, bi hilqetandin û pişaftinê 
re hatiye misdan, lê dîsa jî belgeya 
vejînê bi xwînê xwe mohir kiriye. Ew 
mirovê bi xwezayê re mezin bûye û ji 
malzarokatiya Big Bangê derketiye, bê 
guman, ti babelîskên asîmîleker nikarin 
koka wî ziwa bikin. Lew re jî; demxeya 
terzê jiyana xwe ji tevayî mirovayiya 
îroyîn re bûye mal û post-senteza jiyana 
geşbûyî.
Ev gelê wiha qedîm û bi kok ku di 
hembêza newal û çiyayên Toros – 
Zagrosan de, li ser sîngê deştên Hîlala 
Zêrîn ên bi xêr û Bereket navê xwe 
neqişandiye, îroj rastî qirkirineke bi 
rehên teknolojiyeke kirêt re bûye yek, 
tê. Çi cure û berhemên mirovê destpêkê 
hebûn, desteser kirine û di qata jêrîn a 
kerxaneyên zîgoratên hemdem de genî 
kirine û li dijî vîna gelan a demokrasî 
û azadiyê xebitandine. Dizin ME`yên 
dayîka xwedawend û destpotên 
yekdestariyên begzad ên nimêja 
qezenca zêde li piyaseya kolekirinê 
dikin, faşîzma domdar a ku îro bi şiklên 
genî yên Sedam, Xumeynî, Esad û 
Erdogan xwe didin der, bûne sedema 
pêxîrtengiyê û faktorên sereke yên 
Holdingên qirker.
Çawa ku xetîreyên azadiyê, nifiş nifiş 
geş mane û dest guhertine, faşîzm 
û dîktatoriya di zikê perestgehên 
dewletdariyê de mezin bûne jî dest gu-
hertine û maskên di golên modernîteyê 
de qewirîne, li necaseta xwe siwar 
kirine. Îro jî ev yek di şexsê Efrîna 
dagirkirî de, bi qetilkirina Ehmedê 16 
salî gihaye lûtkeyê. Pêrar Helebçe û 
Gazî bûn, par Garê, Zap, Metîna, Sine 
û Şengal bûn, îro jî Efrîn, Serê Kaniyê 
û Girê Spî ne. Xeta neyartiya ji Kurdan 
re, bi dirêjahiya dîrokê re, çendîn 
qalind û teng bûye jî, lê ne qediyaye. 
Her tim paralelî daxwazên azadiyê 
gindiriye û li ser sêla sincirî semaya 
bidawîkirineke tekûz kiriye. Lê Kurdan 
jî dîlan û govenda xwe ya azadiyê weke 
goka agir mezin kirin û xelek xelek li 
dora binemaya hebûna xwe gerandine.
Pîskopatên egoîst ên bi çekên kîmyasal 
û nûkleriyê hewl didin hebûna gelekî ji 
makê ve biqelînin, di nepeniya asoyên 
bê hêviyê de xeniqî ne, dengeya exlaqî 
ji dest dane û li nexşeya gelên otantîk 
de rût, bê cih û bê mekan mane. Ew 
e rastiya wan a dagirkirin, qirkirin û 
tunekirinê ye. Hebûna me jî rastiya 
gelekî orjînal ku li ser hîmên hebûna 
çanda wî, dengeya hebûna cîhanî 
rûniştî ye. Cudahiya me û neyarên me jî 
ew e. Li kuderê êrişên neyartî, dagirkerî 
û bê heqiyê hebin, bê eslî heye. Para-
doksa zayîn û jiyîna heyîneke çelûxwar 
heye. Li dijî vînê şantaj hene.
Çendîn ziman û zaraveyên neyaran ne 
wek hev bin jî, binemaya dijatiya wan 
ji gelên azadîxwaz û demokrasîxwaz 
re yek e. Neyar neyar e, dixwaze Tirk, 
Ereb, Pers û Kurd be. Ekol û tezên 
dijatiya wan derçûyên yek navend û 
yek naxirê ne. Ji ber vê jî; berxwedan 
berxwedan e, li hemberî hemûyan 
jî rewa, heqê meşrû û bê minetî ye. 
Çawa ku êrişên dagirkirinê, qetilkirin, 
serjêkirin û lihevkirina li ser tunekirina 
gelekî ji xwe re heq dibînin, serîhildan, 
tolhildan û heyfstandina cîhana azadî û 
demokrasiyê jî yasayî û mafekî serbest 
ê tekûzkirina hebûn û rizgariyê ye. Ras-
tiya ku hebûna me aniya roja me ya îro 
jî ew e; birînên me şoregerên tolhildêr 
zîl didin. Ji ber vê jî, em bi kuştin û 
serjêkirinê naqedin, berovajî, em ê fena 
Big Bangê di rûyê celadên xwînmij de 
biteqin û mirovayiyeke nû bi xwe re 
biweldînin.

